
Gure herriko Garapen Jasangarriaren inguruko Euskal Jaurlaritzaren orria







Euskal Autonomia Erkidegoak kolektiboki hartu bere gain gure herrialdeko eskumenen esparruan
eta nazioartean garapen ekonomikoa, garapen soziala eta ingurumenaren babesa –garapen ja-
sangarriaren oinarri interdependente eta sinergetikoak– sustatzeko eta sendotzeko ardura.

Ingurumenaren alorrean, konpromiso horren abiapuntua Garapen Jasangarrirako Euskal
Ingurumen Estrategia 2002-2020 dokumentua da. Dokumentu hori 2002ko ekainean onartu
zuen Eusko Jaurlaritzak, eta han finkatzen dira ingurumen-helburuak eta horiek betetzeko
behar diren baldintzak. Ingurumen-estrategia horren helburuak ezartzeko proposamena orain
arte hartutako konpromisoetan gauzatu da; konpromiso horien ardura hainbat jarduera-sekto-
rerena da.

Garapen Jasangarriari buruzko Munduko Goi-bilerak (Johannesburg-en egina), Kyotoko
Protokoloak eta Europako Batasunak berak etorkizun geroz eta globalizatuagoan erantzun be-
harreko helmugak eta helburuak finkatu dituzte; testuinguru horretan, energia da jasangarri-
tasuna lortzeko gai garrantzitsuetako bat, eragin handia baitu bizi-kalitatean, garapen sozia-
lean eta ingurumenean.

Eusko Jaurlaritzak aspalditik daki nahitaezkoa dela energiaren eta ingurumenaren arteko
harremana behar bezala kudeatzea. Hori dela eta, EAEko energia-politika aitzindaria izan da in-
gurumenaren aldagaia EAEko energia-jarraibideetan sartzeko garaian. Izan ere, nahiz eta ener-
gia-kontsumoa industria-tradizioaren mende egon gure herrian, aurrezki eta eraginkortasun
energetikoaren, energia berriztagarrien eta energia garbiagoen inguruko jarduerak areagotzea
lortu da.

Orain, Garapen Jasangarriaren Euskal Ingurumen Estrategia 2002-2020 dokumentua onar-
tu ondoren, EAEko energiaren eta ingurumenaren adierazleei buruzko lehen argitalpena pro-
posatzen dizuegu. Horrek adierazleen bilakaeraren berri izateko aukera ematen du, baita beste
herrialde batzuetakoekin alderatzeko ere. Horrela, erakundeek eta EAEko gizarteak berak in-
gurumen-helmugak lortzeko egindako ahalegina identifikatu ahal izango dute, eta Eusko Jaur-
laritzak horiek lortzeko beharrezkoak diren energia-politikako neurriak ezarri ahal izango ditu.

Lan honen funtsezko helburua da organo eskudunei eta interesa duten taldeei erabakiak hartzeko be-
harrezkoa den informazioa ematea, ingurumen-alderdiak energia-politikan kontuan hartzea lor dadin.
Informazio hori adierazle batzuekin ematen da, eta puntu hauen bilakaeraren ikuspegi orokorra eman
nahi du:

• Euskal Autonomia Erkidegoko energia-sektorearen ingurumen-inpaktuaren mailak eta jarduera-
sektoreetan kontsumitutako energia.

• Ingurumen-politikak eta -alderdiak EAEko energia-politikan zein eraginkortasun-mailarekin ari
diren integratzen.

Horretarako, Euskal Autonomia Erkidegoan, puntu hauek aztertu dira: energia-sistemaren egitura,
sistema horri lotutako ingurumen-inpaktuak, energia-politikak eta politika horiek ingurumenean duten
eragina, energia-eraginkortasunaren inguruko aurrerapenak eta energia garbien eta berriztagarrien ezar-
pen-maila.

Energiaren kontsumoa, egoera eta bilakaera

EAEn, 2001ean, biztanle bakoitzeko azken energia-kontsumoa 2,4 tpb-koa izan zen, Europako Batasu-
nean baino zertxobait gutxiago (2,5 tpb). Zenbaki absolutuetan, azken kontsumoa 5.040 ktpb-koa da.
1982tik % 30 hazi da azken energia-kontsumoa.

a. grafikoa: Azken kontsumoaren eta barne-kontsumo gordinaren bilakaera (1982-2001).

Kontsumo sektoriala

Industriaren sektorean kontsumoa jaitsi egin da, eta zerbitzuen, garraioaren eta etxebizitzen sektoreetan
igo da gehien.

Garraioaren sektorean energiaren kontsumoa igo izanak eragin du gehien azken kontsumoaren igoe-
ran (% 66 garraioaren eraginez igo da); hala ere, zerbitzuen sektorea gehiago hazi da termino erlatibotan.

Euskal Autonomia Erkidegoko industriak azken kontsumoaren % 49 hartzen du. Azken urteotan
ehuneko hori jaitsi egin den arren (1990ean % 61ekoa zen), EAEko energia-kontsumoaren profila in-
dustriala da oraindik argi eta garbi. 

Garraioko energia-kontsumoa azken kontsumoaren % 30 da; 1982tik % 115 igo da kopuru hori.

Azken kontsumoan, etxebizitzaren eta zerbitzuen sektorearen portzentajeak, hurrenez hurren, % 11
eta % 7 dira. Zerbitzuen sektorea % 191 hazi da 1982tik, eta etxebizitzena, berriz, % 53.

Kontsumoa energiaren arabera

Petrolioaren deribatuek EAEko energia-eskariaren erdia hartzen dute gutxi gorabehera. Energia elektri-
koaren inportazioa energia-eskariaren % 17-koa da. Inportatutako energia elektrikoari zentral termo-
elektrikoetan, baterako sorkuntzaren bidez eta berriztagarrien bidez sortutakoa gehitzen zaie EAEn; on-
dorioz, energia horrek azken kontsumoaren % 28 hartzen du. Gas naturalarekin, EAEko energia-eskaria-
ren % 22ri erantzuten zaio. 1982ko datuekin alderatuta, haren kontsumoa 55 aldiz handiago da orain,
batez ere beste erregai batzuen ordez (adibidez, petrolioaren deribatuak) erabiltzen hasi baitira. 

Erregai solidoen kontsumoak (ikatza eta kokea barne) EAEko eskariaren % 7 hartzen du eta, bestal-
de, energia berriztagarriek eskariaren % 4ri erantzuten diote. 

b. grafikoa: Energia-kontsumoaren bilakaera sektore bakoitzeko.

Energiarekiko mendekotasuna Euskal Autonomia Erkidegoan

Kanpoko energia-hornikuntzarekiko mendekotasuna % 95ekoa izan da EAEn azken urteotan. 1987
eta 1996 bitartean, "Gaviota" eta "Albatros" hobietako gasaren ekoizpenak mendekotasun-maila
zertxobait jaistea eragin zuen, eta 1990ean autohornikuntza-maila % 33koa zen. Hobi horiek agor-
tzean, EAEn sortutako ia energia primario guztia energia berriztagarriek osatzen dute gaur egun. To-
kiko lehen mailako produkzioaren % 80 biomasak sortzen du; gainerako % 15 energia hidraulikoaren,
eolikoaren eta fotovoltaikoaren bidez sortutako energia elektrikoa da, eta gehiena sare elektrikoan
sartzen da banatzeko.

Berotegi-efektua eragiten duten gasen emisioa

2001ean, Euskal Autonomia Erkidegoan sortu eta berotegi-efektua eragiten duten gas nagusien emisioak
17,8 milioi tona CO2 baliokidekoak izan ziren, 1982an adina. 1990. urtearekin alderatuta (Kyotoko hel-
buruak finkatzeko oinarritzat hartutako urtea), isurpenak % 20 gehitu dira. 2001ean Euskal Autonomia
Erkidegoan sortu eta berotegi-efektua eragin zuten gasen emisioen % 81ek, 14,4 miloi tona, lotura zu-
zena izan zuten energia-sistemarekin.

Bestetik, kontuan hartu behar da Euskal Autonomia Erkidegoan energia elektrikoaren azken kon-
tsumoa oso altua dela, eta gaur egungo transformazio-egiturarekin ezin zaiola eskaera horri erantzun.
Egiturazko doitasun falta horren ondorioz, Euskal Autonomia Erkidegoko elektrizitatearen azken kon-
tsumoaren % 75 beste eskualde batzuetatik ekartzen da. Horrek esan nahi du gure energia-beharrak
asetzearekin lotutako emisioen karga gehiena beste leku batzuetan ari direla jasaten. Horrela, 2001. ur-
tean, gure elektrizitate-inportazioekin lotuta dauden eta berotegi-efektua eragiten duten gasen emi-
sioak 5 milioi tona CO2 baliokidekoak izatera iritsi ziren (1982an baino % 13 gehiago). Inportatutako
elektrizitatearen emisioak kontuan hartuta, Euskal Autonomia Erkidegoko BEGen energia-emisioak guz-
tira 19,5 milioi tona CO2 baliokidekoak izan ziren 2001ean (1982an bezalatsu eta 1990ean baino % 19
gehiago).

SO2-aren emisioak

1990 eta 2000 bitartean, Euskal Autonomia Erkidegoan, SO2-aren emisioak asko gutxitu ziren (gutxi go-
rabehera % 20). Airean dagoen SO2-aren kontzentrazioa 70eko hamarkadan baino hamar aldiz txikia-
goa da gaur egun. 

1996 - 1999 bitartean, eguneroko batez besteko SO2 proportzioa (airean) EBko 1999/30 Artezta-
rauak ezarritako gehieneko ebaluazio-mugatik (75 µg/Nm3) gorakoa izan zen hamar egunez gutxienez.
2000. urtean, aldiz, ez zen egun bakar batez ere detektatu finkatutako mugatik gorako batez besteko
baliorik.

NOx-aren emisioak

1990 eta 2000 bitartean, NOx-aren emisioak % 20 inguru hazi dira. Airearen kalitateari kalte gehien egi-
ten dion nitrogeno-oxidoetako bat nitrogeno oxidoa (NO2) da. Azken urteotan, nolabaiteko hobekuntza
nabari da giza osasuna babesteko urteko gehieneko balioaz (40 µg/Nm3) gaindiko urteko NO2 propor-
tzioak ageri dituzten estazio-kopuruan (2010eko urtarrilaren 1erako bete beharra dago gehieneko balio
hori). 1997an, 16 estazio aztertu ziren eta horietatik bostek gainditu zuten muga-balioa; 2001ean ere
bostek gainditu zuten muga hori, baina 27 estazio behatu ziren.

Hondakin arriskutsuak sortzea eta tratatzea

Euskal Autonomia Erkidegoan, hondakin arriskutsuak sortzen dituen energia-sektoreko jarduera nagusia
petrolioaren fintzea da. Hondakin horiek batez ere in situ tratatu beharreko efluenteen lohiak dira, eta
gai arriskutsuak eta andelen hondoko lohiak izaten dituzte. Azken hiru urteetan sektorearen jarduera are-
agotu egin den arren, hondakin arriskutsu gutxiago sortu da (12.840 tona 1998an, eta 5.316 tona
2000n).

d. grafikoa: Euskal Autonomia Erkidegoan, BEGen emisio energetikoak eta emisioak guztira.

Petrolioa fintzeko prozesuko hondakin arriskutsuen kudeaketari dagokionez, hondakin balorizatuen
proportzioa hobetu egin da (1998an % 51 eta 2000n, berriz, % 60).

Energiaren sektoreko gorabeherak, ingurumenean eragina
dutenak

1993 eta 2001 bitartean, Euskal Autonomia Erkidegoan, energiaren produkzioarekin eta kontsumoarekin
lotutako eta ingurumenean ondorio kaltegarriak izandako gorabeherak 183 izan dira. Denboran zehar
izandako bilakaerari dagokionez, maximoa 1995ean izan zen eta 1999an berriro egin zuen gora; urte ho-
rretatik aurrera, gorabehera-kopurua jaisten ari da pixkanaka. 

Hegazti-faunari egindako kalteak, energiarekin lotuta daudenak

Energia elektrikoa garraiatzeko azpiegituren ondorioz, hegaztiak hil egiten dira, bai talken ondorioz, bai
elektrokuzioz. Euskal Autonomia Erkidegoari dagokionez, ez dago heriotza-tasen datu zehatzik. Hala ere,
GADEN (Grupo Alavés para la Defensa y Estudio de la Naturaleza) elkarteak 1998an Arabako Foru Al-
dundiarentzat eta Iberdrolarentzat egindako azterketa batean, arriskutsuak izan daitezkeen 13.350 metro
linea elektriko aztertu ziren, eta kalkulatu zen linea horietan urtean 248 hegazti hiltzen direla (horietatik
26 Espezie Mehatxatuen EAEko Katalogoan daude).

Argi-poluzioa

Euskal Autonomia Erkidegoan, argi-poluzioaren foku nagusia Bilbo Handiaren inguruan dago; han bizi da
EAEko biztanleen % 42, hain zuzen ere, Euskal Autonomia Erkidegoko lurraldearen % 5,6n bakarrik. Do-
nostialdea eta Durangaldea ere argi-poluzioaren foku garrantzitsuak dira.

Poluituta egon daitezkeen lurzoruak

Lurzoruak polui ditzaketen jarduerak garatzen dituzten lurzoruen inbentarioan jasotako 19 jardueretatik
eta lurzorua polui dezaketen instalazioetatik, 4 energiarekin daude lotuta: petrolioa fintzea, koke-instala-
zioak, gasolina-zerbitzuguneak eta energiaren sorkuntza: zentral termikoak.

Euskal Autonomia Erkidegoan, poluitzaileak izan daitezkeen 313 instalazio daude inbentariatuta, eta
horiek guztiek 3.172.888 m2 hartzen dituzte.

Euskal Autonomia Erkidegoko garapen energetiko jasangarriaren
politikaren printzipioak

Energia Politikaren azken helburua da Euskal Autonomia Erkidegoko energiaren sektorea eta sektore
kontsumitzaileak etengabe hobetzea, energiari, ekonomiari eta ingurumenari dagokienez, eta politika ho-
rren oinarrizko jarraibideak jarduera-printzipio hauetan dauden oinarrituta: 

• Energia-sistema lehiakorra eta lurraldearen eta ingurumenaren aldetik orekatua lortzea.

• Bizi-kalitatea hobetuz, kontsumoa kontrolatzea eta murriztea, sektore guztietan eraginkortasun
energetikoko jarduerak areagotuta.

• Tokian tokiko baliabide energetikoen erabilera sustatzea, tokian tokiko baliabide berriztagarriak
ustiatzeko ahaleginak eta ohiko baliabide energetikoak esploratzeko eta/edo ustiatzeko jarduerak
sendotuz.

• Eskaintza/eskaeraren balantze zehatzagoa ekarriko duten joerak babestea, hornikuntza-zentroak
kontsumo-zentroetara gerturatuta, sistemaren galerak gutxitzeko.

• Energiaren kontsumoaren ondorioz eragindako ingurumen-inpaktua gutxitzea, ingurumen-hobe-
kuntzak ekarriko lituzketen irtenbide energetikoei lehentasuna emanez.

• EAEko energia-sistemaren eskuragarritasuna, segurtasuna eta lehiakortasuna hobetzea, hornikuntza-
ko, sorkuntzako, garraioko eta banaketako azpiegiturak zabalduta eta hobetuta.

Eraginkortasun energetikoaren politikaren egokitasuna

1982az geroztik indarrean egon diren eraginkortasun-politiken ondorioz, urteko aurrezkia 1,4 Mtep-ekoa
izan da 2001ean. Arrazoizko erabilerari buruzko programa sektorial eraginkorraren ondorioz lortu da hori;
horien bidez, urtean batez beste hauxe aurreztu da: 80ko hamarkadan % 1,6 eta 90eko hamarkadan %
1,2. Lortutako energia-aurrezkia EAEko 1982ko energia-eskariaren % 28koa da. Jarduera horren ondo-
rioz, 1982tik 2001era % 28 murriztu da intentsitate energetikoa.

Energiaren eraginkortasunaren alorrean egindako jarduera nagusiak hauek dira: industriaren eta ga-
rraioaren sektorean hobekuntza energetikoa, baterako sorkuntzaren bultzada, ikuskatze energetikoak
etxebizitzaren eta merkataritzaren sektoreetan, ziurtatze energetikoa eraikinetan, ibilgailuen diagnostiko
energetikoa, etab.

Energia berriztagarriak

Energia berriztagarrien erabilera 263.000 tpb-koa izatera iritsi
zen 2000. urtean; kopuru hori EAEko energia-eskariaren % 4 da.
EAEn, energia-iturri berriztagarri nagusia biomasa da (% 84), eta, ho-
rren atzetik, hidroelektrikoa. Haize-energia nabarmentzen hasi da, eta
eguzki-energiak ehuneko txikia du energiari dagokionez.

Sorkuntza elektrikoaren hobekuntza 

Azken urteotan, kontsumo elektrikoaren % 80 inguru inportazioen bidez ekarri da. Beraz, kontsumo
elektrikoaren ondorioz eragindako inpaktuaren osagaietako bat EAEtik kanpo ekoizten den energia elek-
trikoa da. Sortzen den puntuan eragindako inpaktuaz gain, energia elektrikoa urruneko lekuetara ga-

e. grafikoa: Aurrezteko neurrien eragina Euskal Autonomia Erkidegoko energia-eskarian.

rraiatu behar da, eta, ondorioz, garraioko eta ingurumeneko galerak eta galera ekonomikoak sortzen
dira.

EAEko politika energetikoa eskaintza eta eskari elektrikoa orekatzean datza; energia sortzeko zen-
troak gerturatu egin behar dira galerak galarazteko eta hornikuntzaren bermea eta kalitatea hobetzeko.
Tokian tokiko sorkuntza nahasketa orekatua izatea lortu nahi da; baterako sorkuntzaren hornikuntzak eta
energia berriztagarriek leku asko izan beharko dute eta sorkuntza-parke termoelektriko aurreratu bat
egon behar du, eraginkorragoa izango dena, energia berriagoak erabiliko dituena eta ingurumen-inpak-
tu gutxiago sortuko duena.

• EAEn, 2001ean, baterako sorkuntzako 340 MW zeuden instalaturik, 72 instalaziotan. Gaur egun,
baterako sorkuntzaren bidez, ekoizpen elektrikoaren eskaeraren % 10 ekoizten da, 90eko hamar-
kadan izandako garapen garrantzitsuaren ondoren. 

• 1982-2001 bitartean, berriztagarrien bidezko ekoizpen elektrikoa gehituz joan da pixkanaka, hor-
nikuntza elektrikoaren % 3 izatera iritsi arte.

• Ziklo konbinatuko zentralek % 60 inguruko errendimenduarekin sortzen dute energia elektrikoa,
eta erregai gisa gas naturala erabiltzen dute; horrela, atmosferara egindako emisioak asko murriz-
ten dira. 2003 urtean, ziklo konbinatuko lehen instalazioa, 800 MWekoa, jarri nahi da martxan Bil-
boko Portuan. 2005erako beste bi instalazio jarri nahi dira martxan; bi horien sortzeko ahalmena
1200 MW-ekoa izango da.

Energia garbiagoak

EAEn gas naturala sartu zenetik, erregai horrek beste erregai fosil batzuei lekua kendu die pixkanaka, ba-
naketa-sarea zabaltzen joan den neurrian; 2001ean, % 28 ordezkatu zuen. Etorkizunean gehiago ordez-
katuko badu ere, petrolioaren deribatuen kontsumoarekiko gatibu dagoen garraioaren sektoreak geldia-
razi egiten du igoera. Ordezkatzea nahiko nabarmena izan da industrian; sektore horretan, petrolioaren
deribatuak kontsumoaren % 5 bakarrik dira.

Gainera, 1975etik, automozioko gasolioaren sufre-kantitatea % 94 murriztu da. Bestetik, berunik
gabeko gasolinaren erabilera % 85 murriztu da 1990ean erregai hau agertu zenetik. Erregaien kalitate-
ari buruzko Europako Batasuneko arauekin ere berunaren emisioak murriztea lortu da, berundun gasoli-
nak ordezkatuta.

g. grafikoa: Gas naturala gutxiago poluitzen duen
energia fosil gisa erabiltzearen bilakaera EAEn.

Euskal Autonomia Erkidegoko energia-programek Kyotoko
helburuei egindako ingurumen-ekarpena

1990 eta 2001 bitartean, energia-kontsumoaren ondorioz, % 19 CO2 gehiago isuri da urtean, nahiz eta
energia-politikaren alorrean egindako jardueren ondorioz emisioetan asko aurreztu den.

Egiaz, 1982an lehen energia-programak martxan jarri zirenetik, atmosferara 70 Mt CO2 gutxiago
isuri da, eta, 2001ean, murrizketa-maila hori 6,6 Mt CO2-koa izan zen; horietatik 2/3 eraginkortasun
energetikoko politikari dagozkio. Kopuru hori urte horretako benetako emisioen % 34 da. Gas naturala
energia berriztagarria ezartzearen ondorioz ere emaitza bikainak lortu dira.

h. grafikoa: Energiaren ondoriozko urteko CO2 emisioak, eta energia-politikaren ondorioz EAEn
aurreztutakoa (1990-2001).

Izaki bizidun guztiek energia kontsumitu behar dute bizirik irauteko. Landareek energia erabiltzen dute
ingurutik hartzen dituzten gai sinpleak (ura, gatz mineralak, karbono dioxidoa, etab.) hazteko eta haien
bizi-funtzioak garatzeko behar dituzten molekula konplexuago bihurtzeko. Beste izaki bizidun batzuek
beste organismo batzuetatik (bai landareak –lehen mailako kontsumitzaileak–, bai animaliak –bigarren
mailako kontsumitzaileak–) eskuratzen dute bizi-funtzioak garatzeko behar duten energia. Azkenik, or-
ganismo deskonposatzaileek ekoizleetan eta kontsumitzaileetan dauden mantenugaiak askatzen dituzte,
hil ondoren. Gero, mantenugai horiek elikagai gisa erabiliko dituzte organismo ekoizleek.

Bestetik, gizakia da bere organismoak behar baino energia gehiago hartzen eta kontsumitzen duen
izaki bizidun bakarra, eta, askotan, elikadurarekin zerikusirik ez duten helburuekin egiten du hori. Ho-
rrenbestez, herritar arrunt batek, janariaren bidez, egunean gutxi gorabehera hartzen duen energia 2.800
kcal izanagatik, eguneko bere gainerako beharrak asetzeko behar duen energia 88.400 kcal ingurukoa
da  (Euskal Autonomia Erkidegoko datuak).

Energia-kontsumoaren maila horietara iristeko egindako bidea luzea izan da. Historiaurrean, orduko
biztanleek egurra erabiltzen zuten elikagaiak prestatzeko eta kontsumitzeko eta hotzetik babesteko erre-
gai gisa. Horren ondoren, egunerokoaz gutxiago arduratzen zen bizimodua etorri zen, eta, beraz, anto-
lakuntza sozial konplexuagoa eta gizakien habitata zabaltzea. Ondoren, orain dela hamar mila urte, ani-
malien energia erabiltzea faktore garrantzitsua izan zen nekazaritza garatzeko; horrek aldaketa ekarri
zuen elikaduran eta egonkortasun handiagoa ekarri zuen herrien kokalekuetan. Euskal Autonomia Erki-
degoari begiratuta, IX. mendean, energia hidraulikoarekin mugitutako lehen irin-errotak hasi ziren egi-
ten. Errenazimentuan, nabigaziorako haize-energia (eolikoa) erabiltzeak mugak ireki zituen arrantza ga-
ratzeko eta merkataritzako eta kulturako trukeak egiteko. XV eta XVI. mendeetan, gure lurraldeetako
burdin mineral ugaria eta ikatz begetala erabiltzeak (XIV. mendean dagoeneko erabiltzen zen) industria
metalurgiko oparoa sorrarazi zuen XVII. mendetik aurrera, energia hidraulikoa aplikatzen hasi ziren bur-
dinaren transformazioan. XIX. mendearen hasierako industria-iraultza energia hidraulikoaren erabilerari
esker eta, neurri handiago batean, ikatz minerala energia-iturri gisa erabiltzeari esker gertatu zen. Horrez
gain, XIX. mendean hasi ziren gure erkidegoan energia elektrikoa erabiltzen. Garai horretako aldaketa
teknologikoak eta kapitala metatzeak industrian garapen nabarmena gertatzea ekarri zuen, eta horrek
Euskal Autonomia Erkidegoko ekonomiaren bilakaera markatu zuen. Azken mendean, euskal ekonomia-
ren hazkunde handiaren ezaugarria energia-osagai altua izan da, eta erregai fosilen erabilera nagusitu da
(ikatza eta petrolioa, harik eta 1983an gas naturala sartu zen arte).

1. irudia: Energia eta kate trofikoa.

Iturria: Egileak egina.

1 Iturria: egileak egina, EVEren datuak oinarri hartuta.



Dokumentu hau honetan zentratuko da: euskal gizarteak elikatzeko ez beste gauzetarako erabiltzen
duen energia-ekarpen gehigarriaren azterketan, hau da, ondasunak eta zerbitzuak sortzeko, batetik bes-
tera mugitzeko, elikagaiak prestatzeko edo etxeak klimatizatzeko behar den energiaren azterketan.

1.1. Energia-iturriak

Gizakiak erabiltzen duen ia energia guztia Eguzkitik dator. Eguzki-erradiazioak izugarrizko garrantzia du;
izan ere, beste energia-mota batzuk –esate baterako, hidraulikoa, haizea, olatuak edo biomasa– haren
zeharkako adierazpenak besterik ez dira. Mendeak pasatu ahala erregai fosilak –adibidez, ikatza, petro-
lioa eta gas naturala– sortu dituzten landareen eta animalien garapenerako oinarria ere bada.

Energia-iturri horiek guztiak bi multzotan sailka daitezke, denboran duten erabilkortasunaren arabe-
ra: energi berriztaezinak eta energia berriztagarriak.

1.1.1 Energia berriztaezinak

Energia berriztaezinak erreserba mugatuak dituztenak dira. Horrek esan nahi du horiek erabiltzen segi-
tzen badugu etorkizun hurbilean edo urrunean agortu egingo direla. Energia horien artean jatorri fosile-
ko energiak eta energia nuklearra daude.

• Planetan gehien erabiltzen diren energia-iturriak jatorri fosilekoak dira: petrolioa, gas naturala eta
ikatza. Erregai horiek duela milioika urte sortu ziren, hildako landare eta animalien hondakinetatik.
Substantzia horietan dagoen energia errekuntza-prozesuen bidez aprobetxatzen da; horrela, beroa
eta zenbati gas-mota lortzen dira. Energia zuzenean erabil daiteke (bero gisa), edo elektrizitate
bihur daiteke sorgailuen bidez, edo energia mekaniko bihur daiteke motorretan.

• Garatutako herrialdeetan funtsezkoa den energiaren beharrak asebetetzeko garrantzi handia duen
beste energia-iturri bat energia nuklearra da. Energia hori fisio nuklearreko prozesuen bidez lor-
tzen da (haustura). Energia-mota hori fusio nuklearraren bidez ere lor daiteke, hau da, atomo ari-
nen pareak elkartzearen bidez; hala ere, teknologia horrek oraindik eragozpen tekniko ugari sor-
tzen du.

Beste energia berriztaezin batzuk ordezkatzeko gaitasun gehien duen teknologietako bat da erregai-
-piletan energia-iturri gisa hidrogenoa2 erabiltzea. Erregai-pilek elektrizitatea sortzen dute (eta, horrez
gain, beroa), eta etengabe mugitzen ari den hidrogenoaren eta aireko oxigenoaren arteko erreakzioa era-
biltzen dute elektroiak askatuta ura sortzeko. Europan, Estatu Batuetan eta Japonian ikerketa-jarduera
bizia egiten ari dira erregai-pilen bariante ugariren inguruan, bai ibilgailuetako motor elektrikoetan era-
biltzeko, bai elektrizitatea eta beroa sortzeko zentral gehiago sortzeko.

1.1.2. Energia berriztagarriak

Energia berriztagarriak prozesu naturalean etengabe berritzen ari diren iturriak dira. Energia-iturri honen
adibideak biomasa, energia eolikoa edo eguzki-energia dira.

• Duela ehunka mila urtetatik ari gara biomasa energia-iturri gisa erabiltzen. Sua aurkitu zutenetik,
gizakiak jatorri biotikoko materialak erabili izan ditu energiaz hornitzeko. Gaur egun, era askotara
erabiltzen da biomasa erregai gisa: prozesatu gabeko biomasa (egurra) eta transformatutako (bio-
karburanteak) edo biomasaren transformazioaren hondakinak (papergintzako, egurgintzako eta
nekazaritzako eta elikagaigintzako hondakinak). Biomasaren askotariko forma horiek errekuntza-
prozesuetan erabil daitezke bero-energia sortzeko, eta energia hori transformatuta beste energia-
mota bat lor daiteke.

• Garatutako gizarte guztiek komunean duten ezaugarri bat da hondakin asko
sortzen dutela. Usadioz, hondakinak kudeatzeko era nagusia hondakindegietan
uztea izan da. Kudeatzeko era horren ondorioetako bat gasen sorrera (batez ere
metanoa) izan da, hondakina osatzen duten materia organikoen hartzidura
anaerobikoaren ondorio gisa. Hondakin horietan dagoen energiaren zati bat be-
rreskuratu egin daiteke biogas hori aprobetxatuta, edo energiaren balorizazioa-
ren bidez (errausketa) energia elektrikoa sortuta.

• Zentral hidroelektrikoek, berriz, ur-laster batean bi punturen arteko mailaren diferentziaren ondo-
rioz sortutako energia potentziala aprobetxatzen dute. Ehunka urte daramagu energia hori era-
biltzen, adibidez, errotetan. Gaur egun elektrizitatea sortzeko erabiltzen da, sorgailu elektrikoak
martxan jartzen dituzten turbina batzuetatik pasaraziz ura. Instalazio ugari daude, baina hiru mul-
tzotan sailka daitezke: dabilen ura erabiltzen duten zentralak, presen oinean dauden zentralak eta
ureztatze- edo hornikuntza-kanalak3.

• Errekuntza-prozesurik behar ez duten energien artean dago eguzki-ener-
gia; mota horren bi aldaera ditu: eguzki-energia aktiboa (termikoa eta fo-
tovoltaikoa) eta eguzki-energia pasiboa (arkitektura bioklimatikoa, berote-
giak, etab.). Eguzki-energia termikoa, funtsean, eguzki-erradiazioa apro-
betxatzean oinarritzen da; eguzki-erradiazioa hainbat erabileratara aplikatu
beharreko eguzki-kolektoreak berotzeko erabiltzen da. Eguzki-erradiazioa
aprobetxatzeko beste modua plaka fotovoltaikoen bidez zuzenean trans-
formatzean datza.

• Energia eolikoa duela milaka urtetik hona erabiltzen da. Energia aprobetxatzeko
era honetan, haize-korronteetako energia dinamikoa energia mekaniko (haize-
-errotak edo belaontziak) edo energia elektriko (aerosorgailuak) bihurtzen da.

• Beste energia berriztagarri batzuk: Gaur egun, energia-iturri berriztagarri berrien
garapenean lanean ari dira. Horietako bat da energia geotermikoa, Lurraren ba-
rruko berotik lortzen dena, edo uhinen edo itsasaldien energia (marea-energia).
Ozeanoetako tenperaturaren arteko diferentzia (ozeanoetako gradiente termi-
koa) ere erabil daiteke energia sortzeko. 

2 Energia-iturri hau berriztagarritzat edo berriztaezintzat har daiteke, hidrogenoa eskuratzeko gaiaren arabera eta prozesu honetan erabilitako
energia-iturriaren arabera.

3 Tamaina txikikoei, 10 MW baino potentzia txikiagokoei, minihidraulikoak esaten zaie.

Iturria: EVE.

Iturria: EVE.

Iturria: EVE.



1.2. Energia eta ingurumena

Energiaren inguruko beharrak asebetetzeko, inguruarekin jardun behar izaten dugu eta baliabideak
erauzten eta transformatzen ditugu, produktu eta hondakin bihurtzen ditugu eta banatu eta kontsumitu
egiten ditugu. Jarduera horien ondorioz, eta, energia-ziklo oso horretan, ingurumenari zenbait eraso egi-
ten zaizkio. Euskal Autonomia Erkidegoan, energiaren inguruko beharrak asetzearekin lotuta ingurume-
nean egindako inpaktu nagusiak hauek dira4:

• Berotegi-efektua eragiten duten gasen emisioa: Berotegi-efektua fenomeno atmosferiko natura-
la da, planetaren tenperaturari eusten laguntzen diona, Eguzkitik datorren energiaren zati bat atxi-
kitzen baitu. Erregai fosil gehiegi kontsumitzen denez, fenomeno hau sortzen duten gasen kon-
tzentrazioa igotzen ari da, eta, ondorioz, oraindik bero gehiago atxikitzen da eta planetako ten-
peratura igo egiten da. Planetako tenperatura igotzen ari den isla dira Euskal Autonomia Erkide-
goan azken urteotan izandako urteko batez besteko tenperaturak.

Planeta gehiegi berotuz gero, hauek izango lirateke ondorioak, Klima Aldaketarako Nazio Batuen Es-
parru Konbentzioaren 3. txostenaren arabera5:

1. Itsasoaren maila igotzea. Gaur egungo joerak segituz gero, itsasoa 13 eta 94 zentimetro bitartean
igo daiteke 2100. urterako. Kostaldeko ekosistemetan eta herrietan eragin izugarriak izango li-
tuzke horrek, pertsona gehienak itsasoaren ondoan edo itsasotik gertu bizi baitira.

1

4 Gure erkidegoan kontsumitzen den elektrizitate gehiena inportatutakoa da. Elektrizitate horrek aipatzea merezi duen inpaktu batzuk sortzen
ditu: berotegi-efektua eragiten duten gasak eta gai azidotzaileak isurtzea, hondakin arriskutsuak sortzea (baita erradioaktiboak ere),
biodibertsitatea galtzea, etab.

5  Klima Aldaketari buruzko Nazio Batuen Esparru Konbentzioa 1992ko ekainean onartu zen Rio de Janeiron egin zen Lurraren Goi-bileran,
eta 1994ko martxoaren 21ean jarri zen indarrean.

2. grafikoa: Urteko batez besteko tenperatura globalaren desbideratzeak; mundukoak eta Euskal Autonomia
Erkidegokoak (1960-2002).

Iturria: Egileak egina, Climate Research Unit-en (http://www.cru.uea.ac.uk) eta Meteorologia Institutu Nazionalaren datuak oinarri hartuta.
Oharra: Barrek urteko batezbestekoa adierazten dute, 1960-1990 bitarteko batezbestekoarekin alderatuta.



2. Kasko polarren atzerakada eta aldaketak poloetako ekosisteman.

3. Aldaketak basoen banaketan. Hosto erorkorreko basoek lekua kenduko diete hosto iraunkorrei
(pinuak, izeiak, etab.).

4. Espezieak desagertzeko erritmoa bizkortzea. Ekosisteman aldaketa azkarrak izateak bizkortu egin
dezake izaki bizidun asko –bai animaliak, bai landareak– desagertzea.

5. Aldakuntzak prezipitazioetan. Oro har, inguru euritsuak are euritsuagoak izango dira eta euri gu-
txiko inguruetan lehorte gogor eta luzeak jasango dituzte.

6. Planetan nekazaritzaren errendimendua gutxitzea. Leku askotan, bereziki eguzki-erradiazio han-
dikoetan, emankor izateari utziko diote, egungo joerekin segituz gero.

7. Uraren baliabideetan aldaketak. Atal honetan izan daitezkeen ondorioak oraindik seguru ez da-
kizkigun arren, uste da prezipitazio-tasa gutxiko inguruetan baliabide hidrikoen gaineko presioa
handiagoa izango dela, eta arazoa leku gehiagotara zabalduko dela.

8. Gaixotasunak transmititzeko aukera handiagoa, orain arte agertu ez diren tokietan gaitz tropika-
lak transmititzen dituzten izaki bizidunak agertuta.

• Substantzia azidotzaileen emisioa: Sufre dioxidoaren, nitrogeno-oxidoaren eta amoniakoaren
emisioek sortutako metaketa azidoek kalte handia egiten dute ur gezetan, basoetan, lurzoruan eta
erraz azidifikatzen diren ekosistema naturaletan. Horren eraginak hainbat eratara azaleratzen dira:
zuhaitzek hostoak galtzea eragiten du eta haien bizitasuna murriztu egiten du; aintziretan, ibaie-
tan eta erraz azidifikatzen diren ur-ibilguetan bizi diren animalien populazioak gutxitzea egiten
ditu; gainera, lurzoruaren konposizio kimikoa aldarazten du. Ondare historikoaren zati handi bat
ere hondatzen ari da; izan ere, harrizko, kareharrizko eta marmolezko eraikinei eta beirateei ere
eragiten die. Konposatu nitrogenatu gehiegi metatzeak lurreko eta itsasoko ekosisteman ere badu
eragina, erabat aldatzen baititu.

Berotegi-efektua

guzki-erradiazioak oztoporik gabe
zeharkatzen du atmosfera

Eguzki-erradiazioaren zati bat atmosferak
eta lurrazalak islatzen dute

Erradiazio infragorriaren zati
batek atmosfera zeharkatzen
du eta espazioan galtzen da

ki di i k t ik b

BEROTEGI-EFEKTUA ERAGITEN DUTEN GASAK
Erradiazio infragorriaren zati bat berotegi-efektua eragiten
duten gasen molekulek xurgatzen dute eta berriro emititu
egiten dute. Zuzeneko ondorioa lurrazala eta troposfera

berotzea da.

BEROTEGI-EFEKTUA ERAGITEN DUTEN GASAK

ATMOSFERAATMOSFERA

Sartzen den eguzki-erradiazio garbia:
240 watt m2 bakoitzeko

Islatutako
eguzki-erradiazioa:

103 watt m2 bakoitzeko
Islatu gabeko erradiazio infragorria:

240 watt m2 bakoitzeko

Sartzen den eguzki-
-erradiazioa: 343 watt m2

bakoitzeko

Lurrazalak xurgatu egiten du eguzki-
energia eta berotu egiten da eta bero bihurtzen da; horrela, uhin-luzeraren (infragorria)

erradiazioaren emisioa islatzen du atmosferan

LURRALURRA
168 watt m2 bakoitzeko

Eguzkia

Lurrazaleko tenperatura igo egiten da eta
erradiazio infragorria berriro emititzen da.

2. irudia: Erregai fosilak eta berotegi-efektua.

Iturria: NBIPren GRID-Arendal.



• Substantzia kaltegarrien emisioa: Energia-prozesuetan gertatzen diren errekuntza-fenomenoen
ondorioz, gizakien eta ekosistemen osasuna larri kaltetzen duten substantzia batzuk sortzen dira,
eta gaitz- eta inpaktu-mota ugari sortzen dute.

• Laino fotokimikoa: Errekuntza-prozesuek konposatu kimiko batzuk ere sortzen dituzte, eta, pro-
zesu fotokimikoen bidez, ozonoa sortzen esku hartzen dute atmosferaren alderik baxuenean; ho-
rrela, laino fotokimikoa sortzen dute. Ozonoa oxidatzaile bat da eta kaltegarria izan daiteke giza-
kiaren osasunerako, landaretzarentzako eta ekosistementzako.

• Argi-poluzioa: Batez ere, hiriguneak gaizki argiztatuta daudelako sortzen den fenomeno honek in-
paktu negatiboak eragiten ditu, adibidez, energia-kontsumoa igotzea, bideko segurtasuneko efek-
tuak (itsualdiak), kalteak ingurumenean, etab.

• Hondakin arriskutsuak sortzea: Energiaren sektoreko jarduera batzuetan, osagai jakin batzuk di-
tuztelako ingurumenerako eta pertsonen osasunerako arriskutsuak diren hondakin-mota batzuk
sortzen dira.

• Lurzoruaren okupazioa eta poluzioa: Energia ateratzeko, garraiatzeko, transformatzeko eta ba-
natzeko instalazioek oso garrantzitsua den eta geroz eta urriagoa den baliabide bat hartzen, eta
batzuetan zatitzen, dute: lurzorua. Gainera, jarduera horien ondorioz, lurzorua poluitu egiten da
hainbat substantziarekin.

• Uretako ekosistemetako inpaktuak: Uretako ekosistemetako inpaktuak: Emari hidrikoak aldatzeak
eta instalazio hidroelektrikoek sortutako sedimentuak hartzeak ondorio larriak izan ditzakete ure-
tako ekosistemetan. Era berean, energia-fluxuekin lotutako substantzien isurketek kalte larriak era-
gin ditzakete uretako bizidunetan.

• Biodibertsitatea galtzea: Energia-baliabideak ateratzeak, transformatzeak eta kontsumitzeak on-
dorio negatiboak izan ditzake biodibertsitatean, eta, ondorioz, hainbat espezieren populazioak
gutxitzea eragin dezake.

1Iturria: Egileak egina.

3. irudia: Euri azidoaren sorrera eta eraginak.

SARRERA1
Euskal Autonomia Erkidegoko energiaren beharrak asetzearekin lotutako

ingurumen-inpaktu nagusiak

Hondakinak, emisioak,
lurzoruaren eta uraren

poluzioa

Ikatza

Petrolioa eta

deribatuak

Gas naturala

Biomasa

Energia

hidroelektrikoa

Eolikoa

Energia-

iturriak
Erauztea Garraiatzea

Transformatzea eta

zuzenean kontsumitzea
Garraiatzea

Transformatutako energia-

-iturriak kontsumitzea

Emisioak

Emisioak
Emisioak, istripu-
-arriskuak, ihesak

Emisioak, isurpenak,
hondakinak sortzea

Emisioak, isurpen-
-arriskuak

Hondakinak,
emisioak, isurpenak

Emisioak, isurpenak,
hondakinak sortzea

Emisioak, ihesen
arriskua

Hondakinak,
emisioak

Emisioak

Higadura, lurzorua eta ura
elikagaiengatik eta

pestizidengatik poluitzea,
biodibertsitatea galtzea

Ur-ibilguan aldaketak,
sedimentuak hartzea

Hegaztientzako
arriskua, uhin

elektromagnetikoen
emisioa

Hegaztientzako
arriskua, uhin

elektromagnetikoen
emisioa

Ikus-inpaktua,
hegaztientzako

arriskutsua

Uhin elektromagnetikoen
emisioa

Argi-poluzioa

Iturria: Egileak egina.

Oharra: Taulan ez dira aipatzen elektrizitatea inportatzearekin lotutako ingurumen-inpaktuak (koadroko berberak dira, baina energia
nuklearrarekin lotutako inpaktuak gehituta). Eguzki-energia aprobetxatzearekin lotutako ingurumen-inpaktuak ere ez dira sartu, Euskal
Autonomia Erkidegoan oraindik gutxi erabiltzen baita energia-iturri hori. Bestetik, energia-sistema osoarekin lotutako inpaktu akustikoak eta
lurzoruaren okupazioa (biodibertsitatearen galerarekin batera) ez dira jaso.



Energia-iturri berriztaezinen kontsumo handiak beste arazo-mota bat ere ekartzen du (esate batera-
ko, energia-hornikuntzaren bermea), eta horiek zuzenean ingurumenarekin lotuta ez badaude ere, ja-
sangarritasunarekin badaude lotuta. Aipatutakoaz gain, energia-baliabideak ahitzea6 eta belaunaldien
barneko eta arteko ekitatea7 ere aipatu behar dira.

1.3. Nazioarteko Konpromisoak

Energia funtsezko baliabidea da munduan eta zuzenean dago lotuta garapen sozialarekin eta ekonomi-
koarekin. Era berean, energiak presio jakin batzuk eragiten ditu ingurumenean eta giza osasunean. Pre-
sio horiek handiak direnez, nazioarteak esku hartu eta hainbat baliabide erabili ditu inpaktu horiek gu-
txitzeko. Esate baterako, klima-aldaketarekin lotuta, neurri batzuk onartu dira maila guztietan:

• Klima Aldaketari buruzko Nazio Batuen Esparru Konbentzioa munduko ahaleginen elementu na-
gusia da planetaren beroketari aurre egiteko. Konbentzio horren helburua, azken batean, hauxe
da: "atmosferan berotegi-efektua eragiten duten gasen kontzentrazioa egonkortzea, klimaren sis-
teman interferentzia antropogeno arriskutsuak eragozteko". Horren inguruan, Alderdien Konfe-
rentziaren saioen hirugarren fasean onartutako Protokoloaren arabera (Kyoto, 1997ko abendua),
Europako Batasunak eta beste 33 herrialdek 2008-2012 bitartean berotegi-efektua eragiten duten
sei gasen8 emisioei eusteko konpromisoa hartu zuten (erreferentziazko urtea 1990 da).

• Garapen Jasangarrirako Europako Batasuneko Estrategiaren helburu nagusietako bat da Kyoton
hartutako konpromisoak betetzea (Europako Batasuneko estatu kideek berotegi-efektua eragiten
duten gasen emisioak % 8 gutxitu beharko dituzte 2008 eta 2012 bitartean).

• Ildo horri segituta, Garapen Jasangarrirako Euskal Ingurumen Estrategiak proposatzen du "2012.
urterako9 berotegi-efektua eragiten duten gasen emisioak murrizteari buruz Kyoton hitzartutako
helburuak betetzea".

En la Unión Europea también se han llevado a cabo otro tipo de actuaciones, entre estas destacan la
Directiva 2001/81 sobre techos nacionales de emisión, la Directiva 2001/80 sobre limitación de emisio-
nes en grandes instalaciones de combustión la Directiva 2001/77 relativa a la promoción de energías re-
novables, etc.

1

6 Energia berriztaezinen eskaria asko hazi izanak eta erreserben mugak gogorarazten digute energia horiek ahitu egingo direla. Europako
Batzordearen arabera, erregai fosilen munduko erreserben inguruko kalkuluak eginda, petrolioa 40,6 urtean agortuko dela aurreikusi da, gas
naturala 66 urtean eta ikatza 156 urtean.

7  Gaur egungo munduko energia-sistemak asimetria handiak ditu baliabideen banaketari dagokionez. 1998an, munduko populazioaren % 6,4
bizi zen Europako Batasunean eta munduko energiaren % 15 kontsumitzen zuen; Estatu Batuetan, berriz, munduko populazioaren % 4,6 bizi
zen eta energiaren % 23 kontsumitzen zuen. Bestetik, Nazio Batuen Erakundearen arabera, munduko populazioaren herenak ez du energia-
zerbitzu modernoak erabiltzeko aukerarik.

8  Karbono-dioxidoa, metanoa, nitrogeno(I) oxidoa, hidrofluorokarburoa, perfluorokarburoak eta sufre hexafluoruroa.
9  Garapen Jasangarrirako Euskal Ingurumen Estrategiaren (2002-2012) 5. helburuak ("Klima-aldaketaren gaineko eragina mugatzea")

helburu eta konpromiso batzuk planteatzen ditu berotegi-efektua eragiten duten gasen emisioen garrantziarekin lotutako jarduera-sektore
nagusientzat.







DOKUMENTUAREN HELBURUA
Aurrekoa oinarri hartuta, Euskal Autonomia Erkidegoa, bai herri mailan, bai nazioartean energiaren eta
ingurumenaren alorrean finkatutako helburuak betetzeko zein ekarpen egiten ari den galdetu beharko
genuke. Horregatik egin dute dokumentu hau Energiaren Euskal Erakundeak eta IHOBE, S.A. Ingurumen
Jarduketarako Sozietate Publikoak.

Lan honen funtsezko helburua da organo eskudunei eta interesa duten taldeei erabakiak hartzeko
beharrezkoa den informazioa ematea, ingurumen-alderdiak energia-politikan kontuan hartzea lor
dadin. Informazio hori adierazle batzuekin ematen da, eta puntu hauen bilakaeraren ikuspegi orokorra
eman nahi du:

• Euskal Autonomia Erkidegoko energia-sektorearen ingurumen-inpaktuaren mailak eta jarduera-
-sektoreetan kontsumitutako energia.

• Ingurumen-politikak eta -alderdiak EAEko energia-politikan zein eraginkortasun-mailarekin ari
diren integratzen.

Horretarako, Euskal Autonomia Erkidegoan, puntu hauek aztertu dira: energia-sistemaren egitura,
sistema horri lotutako ingurumen-inpaktuak, energia-politikak eta politika horiek ingurumenean duten
eragina, energia-eraginkortasunaren inguruko aurrerapenak eta energia garbien eta berriztagarrien ezar-
pen-maila.

Euskal Autonomia Erkidegoko energia-sistemaren 
deskribapena

Euskal Autonomia Erkidegoko lurraldea ez da aberatsa energia-baliabide fosiletan, eta, gainera, energia-
-baliabide berriztagarrietan ere mugatuta dago; izan ere, bere egoera sozioekonomikoarekin alderatuta
lurzoru gutxi du. Beraz, lehen aipatu ditugun beharrak hornitzeko beharrezkoa da energia inportatzea.

Energia inportatuari ematen zaizkion askotariko erabilerek, kasuan kasu, energia-mota jakin bat
behar izaten dute. Kasu batzuetan, inportatutako energia-mota ez dator bat azken kontsumitzaileen es-
kariarekin eta, beraz, transformatu egin behar izaten da. Transformazio-prozesu hori energiaren sektorea
edo energia transformatzeko sektorea eratzen duten instalazioetan egiten da. Kontuan hartu behar da
transformazio-prozesuan beti galtzen dela energia. Galdutako energia-kantitate hori erabilitako transfor-
mazio-prozesuaren eraginkortasunaren araberakoa izaten da.

Beraz, energiaren balantzeetan, azken kontsumoaren eta barne-kontsumo gordinaren edo energia-
-eskariaren artean bereizketa egiten da. Azken kontsumoa azken sektore kontsumitzaileen kontsumoa-
ren batura da, hau da, industria, garraioa, lehen sektorea, zerbitzuak eta etxebizitza. Eskaria, funtsean,
lurraldean bertan sortutako energia primarioaren eta inportazioen eta esportazioen arteko balantzearen
arteko batura da.

Euskal Autonomia Erkidegoan energia transformatzen duen industria hau da:

• Petrolioa fintzea. Euskal Autonomia Erkidegoko fintzearen sektoreak gutxi gorabehera 10 milioi
tona petrolio gordin prozesatzen ditu urtean, eta hortik zenbait erregai-mota ateratzen du; horie-
tatik zati handiena bertan banatzen da eta gainerakoa atera egiten da Euskal Autonomia Erkide-
gotik.

• Energia termoelektrikoaren sorkuntza. 2003ko urtarrilaren 1etik bi zentral termoelektriko daude
martxan, 1.130 MW potentzia dutenak. Santurtzikoak fuel-olioa eta gas naturala erabiltzen ditu
erregai gisa, eta Pasaiakoak, berriz, ikatz inportatua. 2003 eta 2005 bitartean, ziklo konbinatuko
hiru instalazio martxan jartzea aurreikusi da, eta horien potentzia guztira 2.000 MW-ekoa izan-
go da.

• Baterako sorkuntza. Euskal Autonomia Erkidegoan dauden baterako sorkuntzako 72 instalazioek
energia elektrikoa sortzen dute, eta, gainera, sortutako beroaren zati bat beste zenbait gauzetara-
ko erabiltzen dute.

Azkenik, inportatutako eta transformatutako energia eta energia berriztagarria banaketa-kanalen
bidez iristen dira kontsumitzailearengana.

Energiaren kontsumoa, egoera eta bilakaera

2001ean, Euskal Autonomia Erkidegoan 5.040 ktpb kontsumitu zen, eta 1982tik ordura arte % 30 hazi
zen.

Pertsona bakoitzeko, 2001ean Euskal Autonomia Erkidegoan biztanle bakoitzak kontsumitutako
energia 2,4 tpb izan zen; kantitate hori zertxobait baxuagoa da Europako Batasunekoa baino10 (2,5 tpb). 

3Esportazioak
Petrolioaren eratorriak

Inportazioak
Ikatza

Petrolioa eta deribatuak
Gas naturala
Elektrizitatea

Erkidegoko ekoizpen berriztagarria
Hidroelektrikoa

Biomasa
Eguzki-energia

Eolikoa
Gasa

Garraioa

Banaketa

Energiaren transformazioa
Fintzea, Termoelektrikoak, aterako

sorkuntza , Biogas, Koke-labea

Energiaren azken kontsumoa
Industria, Garraioa, Etxebizitza, Zerbitzuak, Oinarrizkoa

3. grafikoa: Euskal 
Autonomia Erkidegoko
hornikuntza-egituraren 
eta energia-kontsumoaren
eskema.

Iturria: EVE

4. grafikoa: Azken kontsumoaren eta barne-kontsumo gordinaren bilakaera (1982-2001).

Iturria: EVE.

10 Atal guztian, EUSKAL AUTONOMIA ERKIDEGOKO datuak 2001ekoak dira, eta Europako Batasunekoak, berriz, 2000koak.



Europako Batasuneko estatu kideen artean, pertsona bakoitzeko gehien kontsumitzen duten herrial-
deak Luxenburgo, Finlandia, Belgika eta Suedia dira. Horiek guztiek Europako batezbestekoa baino % 40
kontsumitzen dute; pertsona bakoitzeko gutxien kontsumitzen duten herrialdeak, berriz, Portugal, Gre-
zia eta Espainia dira.

Kontsumo sektoriala

1982 eta 2001 bitartean, energiaren azken kontsumoa % 30 igo da. Industriaren sektorean kontsumoa
jaitsi egin bada ere (- % 5), zerbitzuen, garraioaren eta etxebizitzen sektoreetan igo da gehien.

4. irudia: Pertsona bakoitzeko energiaren azken kontsumoa Europako Batasunean eta Euskal Autonomia Erkidegoan.

Iturria: Europako Batzordearen (Energia eta Garraioaren ZN), EUSTATen eta EVEren datuak oinarri hartuta, egileak egindakoa.
Oharra: Europako Batasuneko datuak 2000 urtekoak dira eta Euskal Autonomia Erkidegokoak 2001ekoak.

5. grafikoa: Energiaren kontsumoaren
bilakaera sektore bakoitzeko.Iturria: EVE.



Energiaren kontsumoa zerbitzuen sektorean igo da
gehien (ehunekoei dagokienez), baina energiaren azken
kontsumoan garraioaren sektoreak izan du igoera nabar-
menena (% 66). 

■ Industriaren sektorea da 1982tik kontsumoa jaitsi
duen bakarra (% 4). Hala ere, industriak Euskal Autono-
mia Erkidegoko azken kontsumoaren % 49 hartzen du.
Zifra hori oso altua da Europako Batasunekoarekin alde-
ratuta (% 28). Azken urteotan, energiaren azken kon-
tsumoan industriaren sektorearen parte-hartzea jaitsi
egin bada ere (1990ean % 61ekoa zen), Euskal Autono-
mia Erkidegoko energiaren kontsumoaren profilak izaera
industrial markatua izaten segitzen du. Energiaren kon-
tsumo industrialaren herena baino gehiago siderurgiaren

eta galdaketaren azpisektoreetarako erabiltzen da. 

■ Garraioan energiaren kontsumoa azken kontsumoaren % 30 da, EBn bezala (% 31). Kontsumo hori,
batez ere, errepideko garraioarena da. Euskal Autonomia Erkidegoko kontsumoa garraioan % 115
hazi da 1982tik.

3
6. grafikoa: Azken kontsumo osoaren hazkundearen
banaketa sektore bakoitzeko (1982-2001).

Iturria: EVE.

7. grafikoa: Euskal Autonomia Erkidegoko energiaren azken kontsumoaren
banaketa sektore bakoitzeko.

Iturria: EVE.

8. grafikoa: Energiaren kontsumoaren 
banaketa garraioan.Iturria: EVE.



■ Azken kontsumoari dagokionez, etxebizitzaren (% 11) eta zerbitzuen (% 7) sektoreetako datuak EB-
koen azpitik daude (hurrenez hurren, % 26 eta % 13). Urteko batez besteko tenperatura altuagoa de-
lako eta Euskal Autonomia Erkidegoan industriak pisu gehiago duelako gertatzen da hori; ondorioz,
gainerako sektoreen parte-hartze erlatiboa txikiagoa da. Zerbitzuen sektorearen energiaren kontsu-
moa % 191 hazi da 1982tik, eta etxebizitzena, berriz, % 53.

Kontsumoa energiaren arabera

Ingurumenaren aldetik garrantzi handia du energiaren araberako barne-kontsumo gordinaren banaketak,
energia-mota bakoitzak eragin desberdina baitu.

Petrolioaren deribatuek asetzen dute Euskal Autonomia Erkidegoko energia-eskariaren ia erdia.
Energia-mota hori gehien erabiltzen duten sektoreak garraioa eta energiaren transformazioa dira (fintzea,
zentral termoelektrikoak eta baterako sorkuntza). Industrian, petrolioaren deribatuek kontsumoaren % 5
bakarrik hartzen dute.

9. grafikoa: Euskal Autonomia
Erkidegoko energiaren barne-

-kontsumo gordinaren
banaketa energia bakoitzeko.

Iturria: EVE.

10. grafikoa: Barne-kontsumo gordinaren bilakaera energia bakoitzeko.

Iturria: EVE.



Energia elektrikoaren inportazioa energia-eskariaren % 17 da. Inportatutako energia elektrikoari Eus-
kal Autonomia Erkidegoan sortutakoa gehitzen zaio (zentral termoelektrikoetan, baterako sorkuntzaren
bidez eta energia berriztagarrien bidez sortutakoa), eta, horrenbestez, energia-mota hori azken kontsu-
moaren % 28 da. Industriaren, zerbitzuen eta etxebizitzaren sektoreetarako, elektrizitatea da kontsumi-
tutako energia-mota nagusia. Siderurgia eta galdaketa azpisektoreari dagokio energia elektrikoaren
azken kontsumoa Euskal Autonomia Erkidegoan.

Gas naturalak Euskal Autonomia Erkidegoko energia-eskariaren % 22 hartzen du. Industriaren, zer-
bitzuaren eta etxebizitzaren sektorean, petrolioaren deribatuak eta antzeko beste erregai batzuk ordez-
katu izanak eragin du gasaren kontsumoa 55 aldiz handiagoa izatea 1982tik. Zehazki, industriaren sek-
torean, gas naturala erabiltzen hasi dira petrolioaren deribatuen ordez eta kontsumoaren % 37 izatera
iritsi da (kontsumo elektrikoaren balioaren antzeko balioa). Banaketarako azpiegituren sare egokia sortu
izanak ere lagundu dio energiak ordezkatzeko fenomeno horri.

Erregai solidoen kontsumoa (ikatza eta kokea barne) Euskal Autonomia Erkidegoko eskariaren % 7
da, eta  nagusiki sorkuntza termoelektrikoari eta porlanaren sektoreari dagokio. 90eko hamarkadan,
EAEko siderurgiaren sektorearen ekoizpen-egituran izandako aldaketen ondorioz, erregai-mota horren
eskaria % 50 baino gehiago murriztu da.

Energia berriztagarriek EAEko energia-eskariaren % 4 hartzen dute. Euskal Autonomia Erkidegoan bi
dira energia-iturri berriztagarri nagusiak. Batetik, industriako galdaretan (paperaren eta kartoiaren sekto-
rea eta zurarena) eta etxebizitzaren sektorean erabilitako biomasa. Bestetik, energia elektriko berriztaga-
rria, batez ere, zentral hidroelektrikoetan eta parke eolikoetan sortutakoa; energia-mota hori sare elektri-
kora bideratzen da, azken kontsumitzaile diren sektore guztietara banatzeko.

Energia eratorriak azken multzoan daude; horietan, batez ere industria-prozesuetatik edo energiaren
transformaziotik (adibidez, baterako sorkuntza) berreskuratutako beroa dago eta bero hori, batez ere, in-
dustrian erabiltzen da.

Euskal Autonomia Erkidegoko energia-mendekotasuna

Autohornikuntza-tasa energia primarioaren ekoizpenarekin eta energiaren barne-kontsumo gordinarekin
neurtzen da. Energia-mendekotasunak lehen sektoreko ekoizpenarekin estali gabeko beharrak neurtzen
ditu.

Azken urteotan, energia-mendekotasuna % 95 inguru hazi da Euskal Autonomia Erkidegoan (Euro-
pako Batasunean, % 48). 1987 eta 1996 bitartean, "Gaviota" eta "Albatros" hobietako gasaren ekoiz-
penak mendekotasun-maila zertxobait jaistea eragin zuen, eta 1990ean autohornikuntza-maila % 33koa
zen. Hobi horiek agortzean, Euskal Autonomia Erkidegoan sortutako ia energia primario guztia energia
berriztagarriek osatzen dute. 2001ean, biomasak erkidegoko ekoizpen primarioaren % 80 hartzen zuen.
Beste % 15 energia hidraulikoarekin, eolikoarekin eta fotovoltaikoarekin sortutako energia zen.

Energia-mendekotasun handia izanda, galarazi egiten dira tokiko ingurumen-inpaktuak, baina glo-
balki inpaktu horiek handiagoak izatea eragin dezake:

• Baliabide energetiko fosilak inportatuz gero, erauzketa-fasean ingurumen-inpaktuak eragiten ditu,
eta ondorio horiek erauzketa-fasea egiten den eskualdean jasaten dituzte, askotan ez baitira bi-
tartekoak jartzen horiek minimizatzeko.

• Elektrizitatea inportatzeak ere inpaktuak eragiten ditu energia-iturriak energia elektriko bihurtzeko
transformazio-prozesuan.

• Energia elektrikoa eta fosila garraiatzeak ere kalteak sortzen ditu ingurumenean (linea elektrikoak,
azpiegiturak eta garraiobideak) eta arrisku ekologikoak ditu (adibidez, marea beltzak).

Ikuspuntu sozioekonomikotik begiratuta, mendekotasunak hornikuntza-bermea gutxitzen du eta
prezioen aldakortasuna areagotzen du; horrek egoera jakin batzuetan ekonomiaren lehiakortasunari era-
gin diezaioke.

Energia funtsezko elementua da planetan bizia izateko eta gizarte osoaren ongizatea eta garapen eko-
nomikoa lortzeko, baina ingurumen-inpaktuen iturri nagusia ere bada. Energia-sistemaren fase guztiek
(prospekzioa, ekoizpena, transmisioa, transformazioa, banaketa eta kontsumoa) ingurumen-inpaktuak
eragiten dituzte neurri handiagoan edo txikiagoan, energia-motaren eta erabiltzen ari den teknologiaren
arabera.

4.1. Berotegi-efektua eragiten duten gasen emisioak

Berotegi-efektua eragiten duten gas nagusiak hauek dira (horien eragina lehenago aipatu dugu): karbo-
no dioxidoa (CO2), metanoa (CH4), nitrogeno oxidoa (N2O), hidrofluorokarburoak (HFC), polifluorokar-
buroak (PFC) eta sufre hexafluoruroak (SF6). Berotegi-efektua eragiten duten gasak, jarduera ekonomi-
koei lotutakoak, energia-iturri fosilak hauetan erabiltzeko moduko energian transformatzean sortzen dira:
gizakiak erabiltzeko, nekazaritzako eta abeltzaintzako jardueretan, hiri-hondakin solidoetan eta industria-
prozesuetan.

Klima Aldaketari buruzko Nazio Batuen Esparru Konbentzioaren arabera, azken urteotan, berotegi-
-efektuko gasen emisioen iturri nagusiak erregaiak erretzearekin lotutako errekuntza-prozesuak izan dira
(emisio guztien % 80 gutxi gorabehera). Euskal Autonomia Erkidegoan, berotegi-efektuko gasen emi-
sioen % 85 energia-prozesuekin lotuta daude (inportatutako energia elektrikoarekin lotutako emisioak
kontuan hartuta).

4.1.1. Berotegi-efektua eragiten duten gas-emisioak Euskal Autonomia 
Erkidegoan

2001ean, Euskal Autonomia Erkidegoan sortu eta berotegi-efektua eragiten duten gas nagusien emisioak
17,8 milioi bat tona CO2 baliokide izan ziren, 1982an adina. Klima Aldaketarako Gobernu Arteko Aditu

12. grafikoa: Energia--emisioen ehunekoa 2000 urtean, berotegi-efektua eragiten duten gasen emisio guztia kontuan hartuta.

FIturria: Klima Aldaketari buruzko Nazio Batuen Esparru Konbentzioko datuak eta Eusko Jaurlaritzaren Lurralde Antolamendu eta Ingurumen Saileko
datuak oinarri hartuta egileak egina.

Oharra: Euskal Autonomia Erkidegoko emisioetan, inportatutako energia elektrikoarekin lotutakoak ere sartuta daude.



Taldeak (IPCC11) eman duen eta Kyotoko protokoloaren segimendua eta ebaluazioa egiten aukeratu
duten metodologiaren arabera kalkulatu dira emisio horiek. 1990. urtearekin alderatuta (Kyotoko helbu-
ruak finkatzeko oinarritzat hartutako urtea), isurpenak % 20 gehitu dira. 2001ean Euskal Autonomia Er-
kidegoan sortu eta berotegi-efektua eragin zuten gasen emisioen % 81ek, 14,4 miloi tona, lotura zuze-
na izan zuten energia-sistemarekin.

Bestetik, kontuan hartu behar da Euskal Autonomia Erkidegoan energia elektrikoaren azken kontsu-
moa oso altua dela, eta gaur egungo transformazio-egiturarekin ezin zaiola eskaera horri erantzun. Egi-
turazko doitasun falta horren ondorioz, Euskal Autonomia Erkidegoko elektrizitatearen azken kontsumo-
aren % 75 beste eskualde batzuetatik ekartzen da. Horrek esan nahi du gure energia-beharrak asetzea-
rekin lotutako emisioen karga gehiena beste leku batzuetan ari direla jasaten. Horrela, 2001. urtean, gure
elektrizitate-inportazioekin lotuta dauden eta berotegi-efektua eragiten duten gasen emisioak 5 milioi
tona CO2 baliokidekoak izatera iritsi ziren (1982an baino % 13 gehiago). Kyotoko Protokoloan onartu-
tako metodologiaren arabera, horiek ez lirateke kontuan izango, eta hartara ez lirateke bi aldiz kontatu-
ko. Hala ere, emisio horiek EAEko jarduera sozioekonomikoari egotzi behar zaizkio, arduraren aldetik be-
giratuta. Inportatutako elektrizitatearen emisioak kontuan hartuta, Euskal Autonomia Erkidegoko BEGen
energia-emisioak guztira 19,5 milioi tona CO2 baliokidekoak izan ziren 2001ean (1982an bezalatsu eta
1990ean baino % 19 gehiago).

Emaitza horiek Europako Batasuneko 15 estatu kideekin eta Kyotoko helburuekin alderatuta ikus dai-
teke lau herrialde bakarrik daudela Kyotoko helburuak lortzeko bidean: Luxenburgo, Alemania, Erresuma
Batua, Frantzia eta Grezia. Gainerako herrialdeak urruntzen ari dira helburu horretatik.

Erakundeak (WMO), klima-aldaketari buruz mundu mailan dagoen informazioa eta erantzuteko estrategiak ebaluatzeko.

13. grafikoa: Euskal Autonomia Erkidegoan, BEGen emisio energetikoak eta emisioak guztira.

Iturria: Eusko Jaurlaritzako Lurralde Antolamendu eta Ingurumen Saila.



Euskal Autonomia Erkidegoko energia-emisioen mailak Europako Batasuneko estatu kideekin alde-
ratzean, ezinbestekoa da azterketa per capita balioak kontuan izanda egitea. Azterketa horretatik hain-
bat ondorio atera daitezke:

• 2000. urtean, Europako Batasuneko biztanle bakoitzak 8,72 tona CO2 baliokide isuri zuen.

• Euskal Autonomia Erkidegoan, 2000. urtean, BEGen emisio energetikoak guztira (inportazio elek-
trikokoak barne) 9,80 tona CO2 baliokide izan ziren biztanle bakoitzeko. Zenbateko hori Europa-
ko Batasunekoa baino % 12 handiagoa da.

4.1.2. Berotegi-efektua eragiten duten gasen emisioen azterketa sektoriala Euskal
Autonomia Erkidegoan

BEGen emisioen azterketa sektoriala bi ikuspuntutatik begiratuta egin daiteke, produkzioan eta emisioan
ardura-irizpideak kontuan hartuta:

A) Sektoreko emisio energetikoak: sektore bakoitzak du bere energiaren azken kontsumoarekin lo-
tutako BEGen emisioen ardura, bai erregai fosilak izan, bai elektrizitatea, bai beroa (azken horiek
energia transformatzen duen sektoreak emititzen ditu).

B) Sektoreko zuzeneko emisioak: sektore bakoitzak du erregai fosilak erretzearen ondorioz sortzen
dituen BEGen emisioen ardura.

Bereizketa hori arrazoi honengatik egiten da: BEGen emisioen arduraren zati bat energiaren azken
kontsumitzaileek badute ere (eskatutako elektrizitatea eta beroa sortzeko emisioak egiten dira), kontsu-
mitzaile horiek ez dute ardurarik energia hori sortzeko moduari dagokionez (hau da, elektrizitatea sor-
tzeko zein erregai-mota erabili den).

A) Sektore bakoitzeko emisio energetikoak kontuan hartuta hainbat ondorio atera daitezke:

• Industriaren sektorea da BEGen emisio energetiko gehien eragiten duena (8 milioi tona CO2

baliokide 2001. urtean). Sektore horretan, emisioak % 31 gutxitu dira 1982tik. Era berean, ho-
rien ehunekoa 1982an % 60 izatetik 2001ean % 41 izatera pasatu da. Azken 20 urteotan eus-
kal industriaren azpiegituran izandako aldaketak (mix energetikoko aldaketak eta energiaren
eraginkortasunaren igoera) ekarri du egoera hori.

• Garraioa, 4,7 milioi tona CO2 baliokiderekin, bigarrena da BEGen emisio energetikoaren guz-
tizko kopuruari dagokionez. Sektore horretako emisioen bilakaera kezkagarritzat jo daiteke,
1982tik % 114 hazi baita. Emisio energetiko guztia kontuan hartuta duen ehunekoa 1982an
% 11 izatetik 2001ean % 24 izatera pasatu da.

• Sektore energetikoa ere BEGen emisio-iturri garrantzitsua da. Petrolioaren fintzeak, koke-
-labeek eta sektoreko kontsumo energetikoak 3,3 milioi tona CO2 baliokide erabili zituzten
2001ean, 1982an baino % 3 gutxiago.

• 1982tik, etxebizitzaren eta zerbitzuen sektoreen emisio energetikoak % 6 eta % 114 igo dira
hurrenez hurren. Etxebizitzaren sektoreko emisioak 1,7 bat milioi tona CO2 baliokide izan dira,
eta zerbitzuen sektorekoak, berriz, 1,3 bat milioi tona CO2 baliokide.

• Azkenik, lehen sektoreko emisioak % 4 igo dira, baina, hala ere, 0,5 milioi tona CO2 baliokide
izan dira.

15. grafikoa: Emisio energetikoak, sektore ekonomikoaren arabera.

Iturria: Eusko Jaurlaritzako Lurralde Antolamendu eta Ingurumen Saila.

16. grafikoa: Emisio energetikoen aldaketa, sektore ekonomikoaren arabera: 1982-2001.

Iturria: Eusko Jaurlaritzako Lurralde Antolamendu eta Ingurumen Saila.



B) Errekuntzan sortu diren eta berotegi-efektua eragiten duten gasen zuzeneko emisioen azterke-
ta sektorialean (jatorri gisa sektore bereko erregai fosilen kontsumoa dutenak) hauxe ikus dai-
teke:

• Energiaren transformazioaren sektorea da, ikuspuntu honetatik begiratuta, BEG gehien emiti-
tzen duen sektorea (emisio energetikoen % 34). Sektore horrek % 14 murriztu ditu emisioak
1982tik.

• Garraioaren sektoreak emisio energetikoen % 32 isurtzen zuen 2001ean (1982an % 14). Sek-
tore horrek gorako joera handia du; emisioen igoera 2,5 milioi tona CO2 baliokide hazi da eta
1982tik % 118ko igoera metatu da.

• Etxebizitzaren eta zerbitzuen sektoreetako eta lehen sektoreko emisioak % 17,70 eta 2 igo
dira, hurrenez hurren; beraz, guztira 0,3 milioi tona CO2 baliokide igo dira emisioak.

• Industriaren sektorea 1982an emisio energetikoen % 39 eragitetik 2001ean % 23eragitera pa-
satu da. Zuzeneko emisio energetikoak murriztu dituen sektore bakarra da (1982tik - % 45).
Sektorearen energia-kontsumoa gutxitu egin delako, kontsumoaren konposizioan aldaketak
izan direlako eta sektorearen egituran aldaketak izan direlako gertatu da murrizte hori.

17. grafikoa: Errekuntzari lotutako emisio zuzenak, sektore ekonomikoaren arabera.

Iturria: Eusko Jaurlaritzako Lurralde Antolamendu eta Ingurumen Saila.



4.1.3. Ikatzaren intentsitate-adierazleak

Euskal Autonomia Erkidegoak konpromiso hau hartu du bere gain: "2012. urterako, Kyoton hartutako
erabakiak kontuan hartuta, berotegi-efektua eragiten duten gasak murrizteko bideak egitea". Helburu
hori lortzeko, energiari buruzko erabaki politiko zorrotzak hartu behar dira, batez ere hauei begira:

1. Energia aurreztea eta hura eraginkorra izatea sustatzea.

2. Energia berriztagarriak sustatzea.

3. Energia garbiagoak eta gutxiago poluitzen dutenak erabiltzea.

Euskal Autonomia Erkidegoan, ekonomiaren karbono-intentsitatea (prezio konstantetan, BPGaren
unitate bakoitzeko BEGen guztizko emisio energetiko gisa hartutako neurria) ia % 49 gutxitu da 1982
eta 2001 bitartean. Egoera horri lagundu egin dio energiaren sorkuntzan karbono-intentsitatea murriztu
izanak (1982tik - % 17).

Hala ere, nabarmendu beharra dago 1997 eta 2000 bitartean ekonomiako karbono-intentsitatea eta
biztanle bakoitzeko emisio energetiko totalak igo egin direla. Egoera hori aldatu egin da 2001ean, baina
itxaron egin beharko da joera horretan aurkako norabidea hartu den ala ez ikusteko.

18. grafikoa: Errekuntzari lotutako emisio zuzenen aldaketak, sektore ekonomikoaren arabera: 1982-2001.

Iturria: Eusko Jaurlaritzako Lurralde Antolamendu eta Ingurumen Saila.



4.2. Poluzio Atmosferikoa

Berotegi-efektua eragiten duten gasak isurtzeaz gain, gure behar energetikoak ase ahal izateko beste gai
poluitzaile batzuk ere isurtzen dira. Horietatik, atmosferaren azidotzaileen eta troposferako ozono-
-aitzindarien emisioak nabarmendu behar dira.

Lurzoruan eta uretan dauden gai azidotzaileak, neurri handi batean, sufre oxidoaren (SO2), nitroge-
no-oxidoen (NOx) eta amoniakoaren (NH3) atmosferarako isurpen antropogenikoen ondorio dira. Po-
luitzaile horiek nagusiki erregai fosilak kontsumitzean emititzen dira, energia sortzeko, garraioan eta ne-
kazaritzan hain zuzen ere. Poluzio azidoaren prozesua ez da tokiko prozesua bakarrik; izan ere, airearen
fluxuak eragindako banaketaren ondorioz eta aireak poluitzaileak garraiatzearen ondorioz, emisio-
-fokuetatik urrun dauden guneetan eragin dezake, euri azidoaren bidez. Azidotzearen eraginak, esate ba-
terako, honela nabarmendu dira: zuhaitzen defoliazioaren bidez eta zuhaitzen bizitasuna murriztearen
bidez; arrantza-baliabideak eta aintziretako, ibaietako eta erreketako biodibertsitatea gutxitzearen bidez;
eta lurzoruaren konposizioan izandako aldaketen bidez. Ekosisteman eragiteaz gain, materialen, monu-
mentuen eta eraikinen korrosioa ere ekartzen du. Gainera, geroz eta kezka handiagoa dago poluitzaile
horien bigarren mailako erreakzioen ondorio diren azpiproduktuek osasunari eragin diezazkioketen kal-
teak direla eta.

Atmosferaren zatirik beherenean ozonoa sortzen parte hartzen duten osagai nagusiak (hau da, tro-
posferako ozono-aitzindariak) dira nitrogeno-oxidoak (NOx), metanoa ez diren konposatu organiko lu-
rrunkorrak (NMVOC), karbono monoxidoak (CO) eta metanoa (CH4). Ozonoa giza osasunerako kalte-
garria izan daitekeen oxidatzailea da. Proba epidemiologikoek eta toxikologikoek adierazten dute laino
fotokimikoaren garaian mugak gainditzeak osasun-arazoak ekar ditzakeela, bereziki hanturak eta birike-
tako funtzioak hondatzea. Horrez gain, ozonopean luzaroan egoteak hostoetako gaitzak ekar ditzake
landareetan eta uzten eta basoen produktibitatea gutxitu egin dezake.

19. grafikoa: Euskal Autonomia Erkidegoan, energiaren karbono--intentsitatearen adierazleen bilakaera 
(1982-2001).

Iturria: Eusko Jaurlaritzako Lurralde Antolamendu eta Ingurumen Saila, EVE, EUSTAT.



SO2-aren emisioak

Sufrea duten mineralen galdaketako eta beste prozesu industrial batzuetako erregai fosiletan (erregai so-
lidoak, petrolioaren deribatuak eta, neurri txikiagoan, gas naturala) dagoen sufrearen errekuntzaren on-
dorioa da SO2-a.

Zehatz zenbatu ez bada ere, ikus daiteke, 1990 eta 2000 bitartean, Euskal Autonomia Erkidegoan,
SO2-aren emisioak (inportazio elektrikoa kontuan hartu gabe) asko gutxitu zirela (gutxi gorabehera % 20).

Europako Batasuneko estatu kideak lau taldetan banatuko ditugu, betiere SO2-aren emisio energe-
tikoen aldaketari dagokionez:

1. Lehen taldean, SO2-aren emisio energetikoak Europako Batasuneko herrialde guztien batez beste-
ko murrizketaren gainetik murriztu dituzten herrialdeak daude  (1990 eta 2000 bitartean, -%59).
Herrialde horiek Alemania, Luxenburgo, Danimarka, Erresuma Batua, Finlandia eta Austria dira.

2. Bigarren multzoan daude SO2-aren emisio energetikoen murrizketan Europako Batasunaren batez
bestekoaren azpitik eta % 40ren gainetik dauden herrialdeak (zifra hori da gehien murriztu duen
herrialdearen –hau da, Alemaniaren– aldaketaren ehunekoaren erdia gutxi gorabehera). Herrial-
de horiek Herbehereak, Suedia, Frantzia, Belgika eta Italia dira.

3. Hirugarren taldean, haien emisioak % 40 baino gutxiago murriztu dituzten herrialdeak daude: Es-
painia eta Irlanda. Talde honetan dago Euskal Autonomia Erkidegoa.

4. Azkenik, bada beste talde bat, SO2-aren emisioak gehitu dituztenen taldea: Grezia eta Portugal.

20. grafikoa: SO2-aren isurpen energetikoen aldaketa: 1990-2000.

Iturria: Eusko Jaurlaritzako Lurralde Antolamendu eta Ingurumen Saila; Europako Ingurumen Agentzia.



Airean dagoen SO2-aren kontzentrazioa 70eko hamarkadan
baino hamar aldiz txikiagoa da gaur egun. Jaisteko arrazoi nagu-
siak honako hauek dira: teknologia zaharkitua erabiltzen duten
enpresak ixtea, sufre-kantitate txikia duten erregaiak erabiltzea,
gas naturala erregai alternatibo gisa ezartzeko politika zabaltzea
eta ekoizpen garbirako prozesuei laguntza emateko politikak he-
datzea.

1996 - 1999 bitartean, eguneko batez besteko SO2 propor-
tzioa (airean) EBko 1999/30 Arteztarauak ezarritako gehienezko
ebaluazio-mugatik (75 µg/Nm3) gorakoa izan zen hamar egunez
gutxienez. 2000. urtean, aldiz, ez zen egun bakar batean ere de-
tektatu finkatutako mugatik gorako batez besteko baliorik.

NOx-aren emisioak

NOx-ak erregai fosiletan dauden nitrogenoaren oxidaziotik eta
atmosferako nitrogenoaren oxidaziotik abiatuta sortzen dira,
tenperatura altuak lortzen diren errekuntza-prozesuen ondorioz.

1990 eta 2000 bitartean, NOx-aren emisioak % 20 inguru
hazi dira. Garraioaren sektorea da igoera horren eragile nagu-
sia, eta haren atzetik, industriaren sektorea. Hala ere, azken ur-
teotan, goranzko joera dago etxebizitzaren eta zerbitzuen sek-
torean eta energiaren transformazioaren sektorean.

Airearen kalitateari kalte gehien egiten dion nitrogeno-
-oxidoetako bat nitrogeno oxidoa (NO2) da. Azken urteotan,
nolabaiteko hobekuntza nabari da giza osasuna babesteko ur-
teko gehienezko balioaz (40 µg/Nm3) gaindiko urteko NO2

proportzioak dituzten estazio-kopuruan (2010eko urtarrilaren
1erako bete beharra dago gehienezko balio hori). 1997an, 16
estazio aztertu ziren eta horietatik bostek gainditu zuten muga-
balioa; 2001ean ere bostek gainditu zuten muga hori, baina 27
estazio behatu ziren.

NMVOCen emisioak

NMVOCak erregaien oxidazio-prozesuetan (batez ere ibilgai-
luen zirkulazioan) eta erregaien lurrunketan sortzen dira. Gas
horiek nitrogenoarekin erreakzionatzen dute eguzki-argitan eta
ozono troposferikoa sortzen dute.

1990etik, poluitzaile horien emisioak % 20 inguru jaitsi dira. Hori garraioaren sektoreko NMVOCen
emisioak gutxitzeagatik gertatu da, batez ere, bihurgailu katalitikoak sartzeagatik. Hala ere, gainerako
sektoreetan emisioak igo egin dira, eta, seguru asko, garraioaren sektorean ere gauza bera gertatuko da,
energiaren kontsumoa igotzen ari baita.

21. grafikoa: Eguneko batez besteko SO2
proportzioa 75 µg/Nm3 baino altuagoa
izan duten egun-kopurua.

Iturria: Eusko Jaurlaritzako Lurralde Antolamendu
eta Ingurumen Saila.

22. grafikoa: Urteko batez besteko NO2
proportzioa 40 µg/Nm3 baino altuagoa izan

Iturria: Eusko Jaurlaritzako Lurralde Antolamendu
eta Ingurumen Saila.



4.3.Energiarekin Lotutako beste Ingurumen-presio batzuk

Material energetikoen Beharrak Guztira

Material energetikoen Beharrak Guztira12 (MeBG) adierazle bat da, eta hauxe neurtzen du: tonatan, eko-
nomian sartzen diren bertako eta inportatutako baliabide energetikoen kantitatea (ZMeI: Zuzeneko Ma-
terial energetikoaren Inputa), baliabideak eskuratzeko prozesuetan desplazatutako material horiekin ba-
tera (EFe: Ezkutuko Fluxu energetikoa).

Euskal Autonomia Erkidegoko ZMeI-a honela dago osatuta: etxeetarako ateratako baliabide ener-
getikoak (biomasa, gas naturala eta petrolioa) eta beste eskualde batzuetatik inportatutako baliabide
energetikoak (erregai fosilak eta egurra).

Bestalde, EFe-aren barruan, bai Euskal Autonomia Erkidegoaren barruan bai kanpoan, ZMeI-a esku-
ratzeko prozesuetan, desplazatutako material guztia sartzen da. Material horiekin batera, prozesu hauek
ere sartzen dira: ikatzaren meatzaritzaren gainkarga, gas naturalaren erauzketan berriro injektatutako
eta/edo erretako gasa, gas naturalaren eta petrolioaren putzuak zulatzeagatik ateratako lohiak eta ma-
terialak (produktu energetikoen transformazio-prozesuetan bazterrean utzitako lehengaia barne) eta in-
portatutako elektrizitatea eskuratzeko behar den materiala.

MeBGaren barruan, zenbakizko terminoetan, ingurumen-inpaktu batzuk sartzen dira.

2000. urtean, Euskal Autonomia Erkidegoko MeBG 39,04 milioi tona izan zen, eta 1990etik % 4,25
jaitsi zen. Haren bilakaera aldagai batzuen fluktuazioak markatuta dago:

• Fintze-industriaren petrolioaren deribatuen inportazioek fluktuarazi egiten dute neurri handi
batean, MeBG aldagaia.

• Ikatzaren inportazioekin batera, fluxu nahiko altuak izaten dira ezkutuan (inportatutako tona
ikatz bakoitzeko 3,84 eta 19 tona arteko gainkarga, jatorrizko herrialdearen arabera13); horren
ondorioz, ikatzaren inportazioen fluktuazioek aldarazi egiten dute, neurri handi batean, MeBG
aldagaia.

• Elektrizitatearen inportazioek ere material asko dute; beraz, elektrizitatea inportatzeak asko
handitzen du MeBG aldagaia.

12 Ikus Europako Ingurumen Agentziaren txosten teknikoak, 55. zk.: "Total Material Requirement of the European Union" eta 56. zk.: "Total
Material Requirement of the European Union: Technical Part". Eusko Jaurlaritzaren Lurralde Antolamendu eta Ingurumen Saila: "EUSKAL
AUTONOMIA ERKIDEGOKO Material Beharrak Guztira".

13 Wuppertal institutuaren datu-basea, Fluxu Materialen eta Egiturazko Aldaketen Saila
(http://www.wupperinst.org/Projekte/mipsonline/download/MIWerte.pdf).



Hondakin arriskutsuak sortzea eta tratatzea

Askotan, energia-iturrien transformazio-prozesuen ondorioz hondakin arriskutsuak sortzen dira. Esate
baterako, zentral termoelektrikoek errautsak sortzen dituzte energia fosilak elektrizitate bilakatzeko trans-
formazio-prozesuaren ondorioz.

Euskal Autonomia Erkidegoan, hondakin arriskutsuak sortzen dituen energia-sektoreko jarduera na-
gusia petrolioaren fintzea da. Hondakin horiek batez ere in situ tratatu beharreko efluenteen lohiak dira,
eta gai arriskutsuak (HEK 050109) eta andelen hondoko lohiak (EHK 050103) izaten dituzte. Azken hiru
urteetan, sektorearen jarduera areagotu egin den arren (ikus 24. grafikoa), hondakin arriskutsu gutxiago
sortu da (12.840 tona 1998an, eta 5.316 tona 2000n). Biltegiratzeko andelen garbiketa-prozesua hobe-
tu egin delako gertatu da hori; izan ere, hobeto garbituta, andelen hondoan lohi gutxiago sortu da.

Petrolioa fintzeko prozesuko hondakin arriskutsuen kudeaketari dagokionez, hondakin balorizatuen
proportzioa hobetu egin da (1998an % 51 eta 2000n % 60).

23. grafikoa: Euskal Autonomia Erkidegoko Material energetikoen Beharrak Guztira.

Iturria: Eusko Jaurlaritzako Lurralde Antolamendu eta Ingurumen Saila eta egileak egina.

Iturria: Egileak egina, EVEren eta Eusko Jaurlaritzako Lurralde Antolamendu eta Ingurumen
Sailaren datuetan oinarrituta.

24. grafikoa: Hondakin
arriskutsuen sorrera eta
kudeaketa petrolioa fintzeko
sektorean.



Hondakin erradioaktiboak sortzea

Elektrizitatea sortzeko energia nuklearra erabiltzearen ondorioz, giza osasunerako eta ingurumenerako
arriskutsuak izan daitezkeen hondakin jakin batzuk metatzen dira. Hondakin horiek zenbait minbizi-
-mota, mutazio genetikoak, biodibertsitatea galtzea eta beste zenbait ondorio ekar ditzakete. Gainera,
arrisku horiek milaka urtean iraun dezakete, hondakin-mota horiek mantso degradatzen baitira.

Euskal Autonomia Erkidegoan ez da energiarik sortzen fisio nuklearraren prozesuen bidez. Hala ere,
Euskal Autonomia Erkidegoak beste leku batzuetatik inportatzen du energia elektrikoa eta horren barruan
energia-mota hori dago. Beraz, arrazoizkoa da pentsatzea herrialde esportatzaileetan sortutako hondakin
erradioaktiboen arduraren zati bat Euskal Autonomia Erkidegoarena dela.

1990 eta 2000 bitartean, Euskal Autonomia Erkidegora elektrizitatea inportatzearen ondorioz, akti-
bitate baxu eta ertaineko 779 m3 hondakin eta 387 erregai-elementu irradiatu (aktibitate altukoak) sortu
dira.

Energiaren sektoreko gorabeherak, ingurumenean eragina dutenak

Energiaren fluxu osoan, gizartean gorabehera batzuk izaten dira, eta horiek kaltegarriak izan daitezke in-
gurumenerako. Gorabehera horiek produktu energetikoen transformazioarekin, garraioarekin, biltegira-
tzearekin, banaketarekin eta kontsumoarekin egon daitezke lotuta.

Hori dela eta, energiaren sektorearekin lotutako eta Ingurumen Sailburuordetzaren Zaintza eta Ikus-
katze Zerbitzuan 1993 eta 2001 bitartean erregistratutako ingurumen-gorabeherak bildu dira14; jasotako
emaitzak hauek dira:

• 1993 eta 2001 bitartean, energiaren produkzioarekin eta kontsumoarekin lotutako eta inguru-
menean ondorio kaltegarriak izandako gorabeherak 183 izan dira. Denboran zehar izandako
bilakaerari dagokionez, maximoa 1995ean izan zen eta 1999an berriro egin zuen gora; urte
horretatik aurrera, gorabehera-kopurua jaisten ari da pixkanaka.

• Aipatutako gorabeheren jatorria, batez ere, energia kontsumitzeko instalazioak izan dira (%
33). Hala ere, datuek islatzen dute petrolioa fintzearen, garraioaren eta erregaien banaketaren
sektoreetan izandako gorabeherek ere ondorio zuzena dutela ingurumenean, eta horietan
izandako gorabeherak erregistratutakoen % 55 dira.

14 Jasotako gorabeheretan hauek sartzen dira: petrolioa fintzeko jarduerak (istripuak, isurpenak, emisioak), logistika (erregaien handizkako
biltegiratzean eta banaketan izandako gorabeherak), garraioa (errepide, trenbide edo itsasontzi bidezko garraioan izandako istripuak),
banaketa (jarioak, ihesak, isurketak edo lurzorua poluitzeko gorabeherak, banaketa-instalazioetan), transformazioa (energia ekoizteko
zentraletan izandako gorabeherak) eta kontsumoa (energia biltegiratzeko eta sortzeko instalazioen erabileraren eta kudeaketaren ondorioz
izandako gorabeherak).



Erregistratutako gorabeheren % 51 instalazioen ohiko funtzionamenduari ez dagozkion istripuak eta
gorabeherak izan dira. Denbora-tarte horretan erregistratutako istripuak 93 izan dira; horietatik % 48
energia kontsumitzeko instalazioetan izan dira, eta % 35 erregaien garraioaren sektorean gertatu dira.

Hegazti-faunari egindako kalteak, energiarekin lotuta daudenak

Energiarekin lotutako beste ingurumen-kalte batzuk faunan eragindakoak dira. Inpaktu horien arrazoiak
energia elektrikoaren eta petrolio gordinaren garraioarekin eta haize-energia sortzearekin daude lotuta.

Energia elektrikoa garraiatzeko azpiegituren ondorioz, hegaztiak hil egiten dira, bai talken ondorioz,
bai elektrokuzioz. Euskal Autonomia Erkidegoari dagokionez, ez dago heriotza-tasen datu zehatzik. Hala
ere, GADEN (Grupo Alavés para la Defensa y Estudio de la Naturaleza) elkarteak 1998an Arabako Foru
Aldundiarentzat eta Iberdrolarentzat egindako azterketa batean, arriskutsuak izan daitezkeen 13.350
metro linea elektriko aztertu ziren, eta kalkulatu zen linea horietan urtean 248 hegazti hiltzen direla (ho-
rietatik 26 espezie mehatxatuen EAEko katalogoan daude).

Arazo hau benetan zenbaterainokoa den ikusteko, ezinbestekoa izango litzateke azterketa zorrotza-
goa egitea Euskal Autonomia Erkidegoan.

25. grafikoa: Energiaren sektoreko gorabeherak, ingurumenean ondorioa dutenak.

Iturria: Eusko Jaurlaritzako Lurralde Antolamendu eta Ingurumen Saila.



Bestetik, hildakoen kopuru horri zauritutako hegaztien kopurua gehitu beharko litzaioke. Horren in-
guruan, Bizkaiko Basoko Fauna Berreskuratzeko Zentroak 1.749 hegazti sendatu ditu 1999ko uztailean
sortu zenetik; 321 hegazti energiaren sektorearen jarduerarekin lotutako gertaeren ondorioz eraman zi-
tuzten zentrora (20 elektrokuzioengatik, 155 talkengatik eta 146 petrolioarengatik). Ingresatutako he-
gaztien % 12 EAEko mehatxatutako espezieen katalogoan daude.

Argi-poluzioa

Argi-poluzioa gaueko zeruko argi-distira edo argitasuna da, gasetan eta aireko partikuletan islatutako eta
hedatutako argi artifizialak sortua, argi-iturri desegokiak eta/edo argi gehiegi erabiltzeagatik. Poluzio-
-mota honen arrazoi nagusia hiriguneen argiztapen desegokia da. Argi-poluzioaren eragin garrantzitsue-
nak hauek dira:

• Bideko segurtasuneko efektuak (itsualdiak).

• Ingurumenean kalteak, esate baterako: ener-
gia-kontsumoa igotzearekin lotuta, poluzioa
gehitzea; lanparetatik datozen hondakinak
gehitzea eta animalia-espezie batzuen erritmo
biologikoak aldatzea.

• Gure etxeetan argia sartzea (lo egiteko ara-
zoak, intimitatea galtzea).

• Behaketa astronomikoak egiteko zailtasuna.

Euskal Autonomia Erkidegoan, argi-poluzioaren
foku nagusia Bilbo Handiaren inguruan dago; han bizi
da EAEko biztanleen % 42, hain zuzen ere, Euskal Au-
tonomia Erkidegoko lurraldearen % 5,6n bakarrik. Do-
nostialdea eta Durangaldea ere argi-poluzioaren foku garrantzitsuak dira.

Iturria: Egileak egina, Fourmilab Switzerland-etik satelite bidez
hartutako argazkiak oinarri hartuta (http://www.fourmilab.ch).

Iberiar Penintsulako argi-poluzioaren mapa



Poluituta egon daitezkeen lurzoruak

Lurzoruan barrena gai poluitzaileak sartzeak ondorio hauek dakartza: lurraren hondamena, lurzoruak
bere eginkizunetako batzuk galtzea eta/edo ura poluitzea. Gai poluitzaileak lurzoruan proportzio jakin
batzuetatik gora metatzen badira, ondorio txar ugari jaso ditzake elikatze-kateak, eta, ondorioz, baita
giza osasunak eta era guztietako ekosistemek eta bestelako baliabide naturalek ere.

Tokiko lurzoruaren poluzioa meatzaritzari, industria-instalazioei eta zabortegiei (martxan nahiz itxita
daudenei) lotuta egon ohi da. Lurzoruak polui ditzaketen jarduerak garatzen dituzten lurzoruen inbenta-
rioan jasotako 19 jardueretatik, 4 energiarekin daude lotuta: petrolioa fintzea, koke-instalazioak, gasoli-
na-zerbitzuguneak eta zentral termikoak.

Euskal Autonomia Erkidegoan, poluitzaileak izan daitezkeen 313 instalazio daude inbentariatuta, eta
horiek guztiek 3.172.888 m2 hartzen dituzte.

Lurzoru poluituen arazoaren aurrean, Euskal Administrazio Publikoaren jarduera bi arlotan banatzen
da: poluituak egon daitezkeen lurzoruak identifikatu eta ikertu, eta lurzoru poluituak berreskuratu. 

1. taula: Energiarekin lotutako jarduerengatik poluituta egon daitezkeen lurzoruak.

Iturria: Eusko Jaurlaritzako Lurralde Antolamendu eta Ingurumen Saila.

1. oharra: Jarduera hauek altzairugintzaren eta/edo gasaren jarduera nagusien barruko jarduerak dira.
2. oharra: PETRONORen jarduera bakarrari dagokio. Lantegi hau Abantoko, Zierbenako eta Muskizko lurretan dago.
3. oharra: : Industria--jarduera batzuen barruko autokontsumorako erregaien andelak sartzen dira.







5.1. Europako energia-politikaren joera nagusiak eta Kyotoko
konpromisoak

Kyotoko Protokoloko konpromisoak betetzeko oinarrizko sektorea da energia Europako Batasunean. Eu-
ropako ekintza-planaren helburua da energia aurrezteko programak indartzeko ahaleginak berriro bide-
ratzea15, erregai fosilen ordez energia berriztagarriak erabiltzea eta teknologia garbiagoak ezartzea, in-
gurumenaren, energiaren eta ekonomiaren alorrean etekinak lortzeko. 

Europako sektoreek energiaren kontsumoan izango duten bilakaeraren inguruan egindako azterke-
ten arabera, garraioaren sektorean egin behar dira jarduera-politika aktiboenak. Kontsumo jakin batzuk
murrizteko Europako automozioaren industriarekin sinatutako hitzarmenak, bioerregaien sustapena16,
erregaien gaineko neurri fiskalak eta sektorean egindako berrikuntza-programak dira estrategia nagusiak.
Industriaren sektorean, poluzioaren kontrol eta prebentzio integratuari buruzko arteztaraua betetzeak,
eraginkortasun energetikoari buruzko programak17 eta gutxiago poluitzen duten energiak erabiltzeak ho-
bekuntza nabarmena eragingo dute ingurumenean. Energia berriztagarriak sartzea, ekipoen etiketatze
energetikoa eta eraikinen ziurtatze energetikoak18 hirugarren sektorean eta energiaren sektorean tekno-
logia berriztagarriak19, eraginkorragoak eta energia garbiagoak erabiltzea lagungarri izango dira inguru-
men-helburuak lortzeko.

5.2. Euskal Autonomia Erkidegoko Garapen Energetiko
Jasangarriaren Politikaren Printzipioak

Energia Politikaren azken helburua da Euskal Autonomia Erkidegoko energiaren sektorea eta sektore kon-
tsumitzaileak etengabe hobetzea, energiari, ekonomiari eta ingurumenari dagokienez, eta politika horren
oinarrizko jarraibideak jarduera-printzipio hauetan dauden oinarrituta:

• Energia-sistema lehiakorra eta lurraldearen eta ingurumenaren aldetik orekatua lortzea.

• Bizi-kalitatea hobetuz, kontsumoa kontrolatzea eta murriztea, sektore guztietan eraginkorta-
sun energetikoko jarduerak areagotuta.

• Tokian tokiko baliabide energetikoen erabilera sustatzea, tokian tokiko baliabide berriztaga-
rriak ustiatzeko ahaleginak eta ohiko baliabide energetikoak esploratzeko eta/edo ustiatzeko
jarduerak sendotuz.

• Eskaintza/eskaeraren balantze zehatzagoa ekarriko duten joerak babestea, hornikuntza-zen-
troak kontsumo-zentroetara gerturatuta, sistemaren galerak gutxitzeko.

• Energiaren kontsumoaren ondorioz eragindako ingurumen-inpaktua gutxitzea, ingurumen-ho-
bekuntzak ekarriko lituzketen irtenbide energetikoei lehentasuna emanez.

• Euskl Autonomia Erkidegoko energia-sistemaren eskuragarritasuna, segurtasuna eta lehiakor-
tasuna hobetzea, hornikuntzako, sorkuntzako, garraioko eta banaketako azpiegiturak zabal-
duta eta hobetuta.

15 COM(2000) 247 Arteztarau-proposamena, Europako Batasuneko eraginkortasun energetikoa hobetzeko Ekintza Plana, 2000ko apirilean
aurkeztua.

16 2003/30/EE Arteztaraua, garraioaren sektorean bioerregaiak edo beste erregai berriztagarri batzuk erabiltzea sustatzeari buruzkoa.
17 COM(2002) 415 Arteztarau-proposamena, bero erabilgarriaren eskarian oinarritutako baterako sorkuntza sustatzeari buruzkoa, 2002ko

uztailekoa.
18 2002/91/EE Arteztaraua, eraikinen eraginkortasun energetikoari buruzkoa, 2002ko abendukoa.
19 2001/77/EE Arteztaraua, elektrizitatearen barne-merkatuan energia-iturri berriztagarriekin sortutako elektrizitatea sustatzeari buruzkoa,

2001eko urrikoa.



5.3. Eraginkortasun energetikoa eta emisioen murrizketa

Eraginkortasun energetikoa energia-kantitate baten kontsumoan izandako aprobetxamendu-maila adie-
razten duen kontzeptua da. Eraginkortasuna gehitzeak esan nahi du lortutako helburua lortzeko (pro-
duktu bat egiteko, zerbitzua emateko, pertsonak edo ondasunak garraiatzeko edo etxebizitzan erosota-
sun-maila ona lortzeko) energia gutxiago kontsumitu dela. Eraginkortasun energetikoa gehitzea funtsez-
koa da ingurumena babesteko; izan ere, lehen kontsumitzen zen energia-kantitate bat ez kontsumitzea
esan nahi du, eta, beraz, horrekin lotutako inpaktu guztiak gutxitzen dira, ekoizpenetik kontsumoraino.

Euskal Autonomia Erkidegoan eraginkortasun energetikoko politikak bultzatzeko nahiaren ondorioz,
1981ean CADEM20 erakundea sortu zen; erakunde hori Euskal Autonomia Erkidegoko ekonomiaren sek-
tore guztietan energiaren arrazoizko erabilera bultzatzeko programak sustatzen hasi zen. 

Eraginkortasun energetikoaren politikaren egokitasuna

1982az geroztik indarrean egon diren eraginkortasun-politiken ondorioz, urteko aurrezkia 1,4 Mtep-
ekoa izan da 2001ean. Arrazoizko erabilerari buruzko programa sektorial eraginkorraren ondorioz lortu
da hori; horien bidez, urtean batez beste hauxe aurreztu da: 80ko hamarkadan % 1,6 eta 90eko ha-
markadan % 1,2.

Energia Politikaren arauak

■ Energia-sistema lehiakorra eta lurraldearen eta
ingurumenaren aldetik orekatua lortzea.

■ CKontsumoa kontrolatzea eta murriztea, eta, horrela,
bizi-kalitatea hobetzea.

■ Energiaren kontsumoaren ondorioz eragindako
ingurumen-inpaktua gutxitzea.

■ Tokian tokiko baliabide energetikoen erabilera
sustatzea.

■ Hornikuntza-mota, -jatorri eta -sistemen
dibertsifikazio energetikoa sustatzea.

■ Hornikuntza energetikoaren bermea eta kalitatea
hobetzea.

Helburu energetiko nagusiak

■ Energiaren kontsumoa kontrolatzea, intentsitate
energetikoa aurrezten eta hobetzen lagunduko duten
eraginkortasun-programen bidez.

■ Tokian tokiko baliabideen erabilera sustatzea, energia
berriztagarrien ustiapenaren bidez; eta baliabideak
bilatzeko ahaleginak sustatzea, energia
konbentzionalen autohornikuntza-maila hobetzeko.

■ Energia garbiagoen kontsumoa sustatzea, eta,
gainera, hornikuntzako, garraioko eta banaketako
azpiegiturak sendotzea.

■ Tokian bertan elektrizitatea sortzeko aukera gehitzea,
baterako sorkuntzako instalazio berriak, energia
berriztagarriak ustiatzeko moduak eta zentral
termiko aurreratuak jarrita.

■ EAEko kontsumo energetikoaren ondorioz
atmosferara egindako poluitzaileen emisioen
eraginez sortutako ingurumen-inpaktua gutxitzea.

■ Energiaren sektoreko inbertsioak sustatzea,
ekonomiaren trakzio-elementu gisa.

20 EMAGZ: Energia eta Meatzea Aurrezteko eta Garatzeko Zentroa.



Hasieran, industriaren sektorean (energia asko kontsumitzen duena eta orduan krisi handi batean
murgildurik zegoena) egin zuten ahalegin gehien hobekuntza energetikoa lortzeko; eta, gainera, horrek
areagotu egin zuen sektorearen lehiakortasuna. Politika horri eutsi egin zaio, eta neurri tradizionalak in-
plementatzetik ekipo eta prozesuetako berrikuntza-jarduera aurreratuenak ezartzera pasatu dira. Baterako
sorkuntzak, eraginkortasunez energia elektrikoa eta beroa batera sortzeko sistema gisa, babes sendoa izan
du hasiera-hasieratik, eta funtsezko programa da gaur egun energia aurrezteko maila altuak lortzeko. 

Etxebizitza- eta merkataritza-sektorean, eta bereziki zerbitzuen sektorean, ikuskaritza energetikoak
aukera ematen ari dira eraikuntzaren eta etxebizitzaren sektorean ekipo eta sistema eraginkorragoetan
inbertsioak egiteko; eta, bestetik, erosotasun-maila gehitzen ari da eraginkortasunez. Eraikinen ziurtatze
energetikoaren ekimenak oinarri sendoa izaten ari dira sektore honetan energiaren erabilera arrazoizko-
agoa egiteko. 

Sektoreko programetan, garraioan, jarduera hauek nabarmendu behar dira: ibilgailuetan egindako
diagnostiko energetikoak, gutxiago poluitzen duten erregai alternatiboen erabilera frogatzeko eragike-
tak, floten kudeaketa hobetzeko programak, zerbitzu publikoak hobetzeko laguntza eta hiritar guztiei zu-
zendutako portaera ekonomikorako eta sentsibilizaziorako programak.

Lortutako energia-aurrezkia EAEko 1982ko energia-eskariaren % 28koa da.

26. grafikoa: Euskal Autonomia Erkidegoko energia-eskarian aurrezteko neurrien eragina.

Iturria: EVE.



Euskal Autonomia Erkidegoko intentsitate energetikoaren bilakaera

Energiaren erabilera eraginkorraren bilakaeraren adierazlea intentsitate energetikoa da, barne-produktu
gordinarekiko azken kontsumo energetiko gisa adierazita. Intentsitate energetikoa nabarmen hobetu da
azken hogei urte hauetan, eta, 2001ean, BPGeko unitate bat sortzeko 1982an kontsumitutakoa baino %
72 energia gutxiago behar izan da.

57

ENERGIA ETA INGURUMENA EUSKAL AUTONOMIA ERKIDEGOAN

5

%12

%10

%8

%6

%4

%2

%0

1982 1984 1986 1988 1990 1992 1994 1996 1998 2000

Metatutako aurrezki energetikoaren maila

Urteko energia-aurrezkiaren ehunekoa

Aurreztutako energiaren % Aurrezki-mailaren %

%30

%25

%20

%15

%10

%5

%0

27. grafikoa: Urteko energia-aurrezkiaren ehunekoa eta metatutakoa, 1982ko kontsumoari dagokionez.

Iturria: EVE.

28.grafikoa: Euskal Autonomia Erkidegoko intentsitate energetikoaren bilakaera orokorra eta sektorearen araberakoa
(1992-2001).

Iturria: EVE.



Intentsitate energetikoaren murrizketa global hori, neurri handi batean, eraginkortasun energetiko-
aren, berrikuntzaren eta berrikuntza teknologikoaren alorrean, EAEko industriak izandako jokaera bikai-
naren ondorioz gertatu da. Lortutako aurrezte-mailaren ondorioz, gaur egun, EAEko industriak 1982an
baino % 34 energia gutxiago kontsumitzen du ekoizpen-maila berarekin.

Gertaera horren beste aldean, hirugarren sektorearen intentsitate energetikoaren hazkuntza dago;
izan ere, 1982tik, etxebizitzaren alorrean % 7 gehitu da balio hori, eta zerbitzuen sektorean % 12. Hala
ere, kopuru horiek sektore horretan energia-kontsumoaren hazkundea baino askoz baxuagoak dira.

Azkenik, jokaera okerrena garraioaren sektorearena da; erregaien kontsumoa etengabe igotzeaz
gain, azken urteotan hazkunde hori geroz eta handiagoa da, eta, BGP globalarekiko, intentsitate ener-
getikoaren indizea % 20 okertu da.

5.4. Energia berriztagarriak, etorkizuneko apustua 

Gizartearentzat, energia berriztagarriak erabiltzeak abantaila asko ditu: energetikoak (aurreztea, dibertsi-
fikatzea, mendekotasun murriztea eta energiaren hornikuntzan segurtasuna hobetzea), sozialak (lana
sortzea, tokian tokikoak izatea, era banatuan sortzea, prezio egonkorrak izatea) eta ingurumenekoak
(emisioak gutxitzea, baliabideak ez agortzea). Ondorioz, energia berriztagarriak sustatzeko politika akti-
boak egiten ari dira, eta, pixkanaka, gero eta gehiago erabiltzea lortu da.

Energia berriztagarriak ezartzeak dituen oztopoak hauek dira: garapen teknikoaren maila; kostu eko-
nomiko altuak; kasu batzuetan, gizarteak proiektu batzuen aurkako jarrera; oztopo administratiboak edo
araudiaren oztopoak, azpiegitura elektrikoak garatu beharra; teknikarien trebakuntza falta eta abantailei
buruzko informaziorik ez izatea.

29. grafikoa: Euskal Autonomia Erkidegoan, energia berriztagarrien erabileraren bilakaera21.

Iturria: EVE.

21 Europako Batasunaren Energia Berriztagarrien Liburu Zurian (COM (97) 599, 1997.11.26koa, "Energía para el futuro: fuentes de energía
renovables. Libro Blanco para una Estrategia y un Plan de Acción Comunitarios") hainbat plan estrategiko eta ekintza aipatzen dira, energia-
-eskarian energia berriztagarrien ehunekoa bikoizteko gutxieneko helburuarekin; horrenbestez, 1995ean % 6 izatetik 2010ean % 12
izatera pasatu beharko litzateke. Azken helburua Kyotoko Protokoloko konpromisoak betetzea da. 



Energia berriztagarrien erabilera
263.000 tpb-koa izatera iritsi zen 2000. urte-
an; kopuru hori EAEko energia-eskariaren % 4 da.
Euskal Autonomia Erkidegoan, energia-iturri be-
rriztagarri nagusia biomasa da (% 84), eta, horren
atzetik, hidroelektrikoa. Haize-energia nabar-
mentzen hasi da, eta eguzki-energiak ehuneko
txikia du energiari dagokionez.

■ Hidroelektrikoa. Europan, energia hidroelektrikoa teknologia zaharra da eta aspalditik erabiltzen da.
Euskal Autonomia Erkidegoan, 2000ko urte-amaieran bi instalazio hidrauliko handi (10 MW-eko po-
tentzia baino gehiago dutenak) eta 100 instalazio txiki zeuden martxan. Guztiak batuta, instalatutako
potentzia hidroelektrikoa 167 MW-ekoa da. Euskal Autonomia Erkidegoko sorkuntza hidroelektriko-
aren potentzial gehiena aprobetxatu egiten da; beraz, etorkizunean hazteko aukerak txikiak dira.

■ Haize-energia. Azken urteotan, izugarri garatzen ari da haize-energiaren mundua, eta urtero % 30 in-
guru hazten da. 2000. urtean jarri zen martxan Euskal Autonomia Erkidegoan lehen haize-parkea. El-
geako parkean 40 haize-sorgailu daude, horietatik 37 660 kWekoak dira eta 3, berriz, 850 kWekoak;
guztira instalatutako potentzia 27 MW da. Gipuzkoako Oñati, Eskoriatza eta Aretxabaletako lurretan
eta Arabako Barrundiako lurretan dago instalatuta. Urtean 75 milioi kWh produzitzen du, gutxi gora-
behera Arabako kontsumo elektriko osoaren % 3. Bestalde, beste 50 bat instalazio daude, guztiak txi-
kiak, eta instalazio bakoitzeko batez beste 1 kW ekoizten dute. Isolatutako lekuei elektrizitatea hor-
nitzeko haize-sorgailu txikiak dira, eta, kasu batzuetan, helburu esperimentala edo erakusteko helbu-
rua dute.

Euskal Autonomia Erkidegoan, parke eolikoak garatzeko lekuak ingurumen-alderdiak eta alderdi tek-
nikoak eta ekonomikoak kontuan hartuta araututa daude. Energia Eolikoaren Lurraldeko Plan Sekto-
rialaren arabera, parke eolikoen garapen potentziala 1.300 MW-ekoa da, eskura dagoen teknologia-
rekin. Horrez gain, etorkizunean, Planetik kanpo haize-sorgailu isolatuak jar daitezke, baita haize-sor-
gailu txiki ugari ere.

■ Eguzki-energia fotovoltaikoa. Azken urteotan eguzki-energia fotovoltaikoak izandako garapenak
orain arte pentsa ez zitezkeen mailatara iristeko aukera eman du. 2000ko amaieran, munduan eguz-
ki-zelulak ekoizten lehena den Japoniak 400 MWp (megawatt-punta) inguruko potentzia fotovoltai-

30. grafikoa: Energia berriztagarriak: baliabide-motaren
araberako erabileraren egitura Euskal Autonomia

31. grafikoa: Energia berriztagarrien erabileraren bilakaera Euskal
Autonomia Erkidegoan (2001eko indizea=100).

Iturria: EVE.

Iturria: EVE.



ko instalatua zuen; Europan, berriz, azken urtean % 40 baino gehiago hazi ondoren, 200 MWp-koa
zen kopuru hori. 

Euskal Autonomia Erkidegoan, eguzki-energia fotovoltaikoa sendotu egin da azken urteotan, eta,
2001eko amaieran, 227 kWp-ko potentzia zuen (azken urtean % 63 hazi zen). Azken urteotan, ins-
talazio gehienak isolatutako lekutan (etxebizitzak, aterpetxeak, bordak) jartzetik sare elektrikora ko-
nektatutako instalazioetan jartzera pasatu da. Eguzki-energia fotovoltaikoak etorkizunean duen ga-
ratzeko ahalmena handia da, baina alor horretako aurrerapen teknologikoen menpe dago erabat.

■ Eguzki-energia termikoa. Energia-iturri berriztagarrietan aprobetxatzen errazena da. Hala ere, eguzki-
-energia termikoa ez da garatu energia-mota honek duen ahalmenaren arabera; hauek izan dira arra-
zoiak: energiaren prezio baxua, gizartearen zati batek ez ezagutzea, eguzki-energiak berezkoa duen
ausazko izaera eta muga teknikoak. Instalazioen eboluzioa eta eguzki-energia termikoa instalatuta da-
goen azalera handitzen ari da Euskal Autonomia Erkidegoan. 2001. urtearen amaieran, 100 instalazio
baino gehiago zeuden, eta 2.100 m2-ko azalera hartzen zuten. Kasu gehienetan, eguzki-energiaren
instalazioek etxeko ur beroa sortzen dute familia bakarreko etxeetarako. Gaur egun, geriatrikoetan,
kiroldegietan, igerilekuetan eta etxebizitza-blokeetan ari dira instalatzen.

Etorkizunean, legediaren eraginez erabilera orokortu egingo da eta eraikuntza berrietan edo zaharbe-
rritutako eraikinetan eguzki-energia termikoa erabiliko da. Beroa maila termiko baxuan behar den leku
guztietan jar daiteke eguzki-energia termikoaren instalazioa, besteak beste, etxeetarako, kiroldegieta-
rako, hoteletarako, egoitzetarako, ikastetxeetarako eta beste hainbat tokitarako eta igerilekuak bero-
tzeko eta tenperatura baxuko aplikazio industrialetarako etxeko ur beroa sortzeko. Etorkizunean ener-
gia-mota hau ustiatzeko aukera handia da.

■ Biomasa. Euskal Autonomia Erkidegoko paper-fabriketan, lixiba beltzak eta egur-azalak erabiltzen di-
tuzte. Egurraren industria transformatzailean ere, beroa sortzeko, egur-hondakin asko erabiltzen dute,
bai egurra lehortzeko bai berokuntzarako. Hiri-hondakin solidoei dagokienez, Euskal Autonomia Erki-
degoan hondakindegietako gasa balorizatzeko bi instalazio daude, eta elektrizitatea sortzeko motor-
alternadorezko ekipoak erabiltzen dituzte; araztegietako lohiak baloritzatzeko beste bi instalazio ere
badaude. Etorkizunean biomasa gehiago erabiltzeko, garraioan bioerregaiak erabili beharko dira,
egur-hondakinak gehiago aprobetxatu beharko dira, hiri-hondakinetan eta araztegietako lohietan da-
goen energia aprobetxatu beharko da, nekazaritzako eta abeltzaintzako hondakinetan dagoen ener-
gia erabili beharko da, basoko hondakinak erabilita elektrizitatea sortu beharko da eta abar.

32. grafikoa: Energia-iturri berriztagarrien sorkuntzaren bilakaera Euskal Autonomia Erkidegoan.

Iturria: EVE.



5.5. Sorkuntza Elektrikoa Hobetzea Teknologia Eraginkorragoak
eta Energia Garbiagoak erabilita

Azken urteotan kontsumo elektrikoaren % 80 inguru inportazioen bidez ekarri da. Gainerakoa, baterako
sorkuntzaren eta energia berriztagarrien bidez eta EAEko zentral termiko konbentzionaletan sortutakoa da.

Kontsumo elektrikoak eragindako inpaktuak, beraz, beste osagai bat du: Euskal Autonomia Erkide-
gotik kanpo ekoizten den energia elektrikoa (instalazio nuklearrak, instalazio termiko konbentzionalak,
batez ere ikatz-instalazioak, eta parke hidroelektrikoak). Sortzen den puntuan eragindako inpaktuaz gain,
energia elektrikoa urruneko lekuetara garraiatu behar da, eta, ondorioz, garraioko eta ingurumeneko ga-
lerak eta galera ekonomikoak sortzen dira.

Euskal Autonomia Erkidegoko politika energetikoa eskaintza eta eskari elektrikoa orekatzean datza;
energia sortzeko zentroak gerturatu egin behar dira galerak galarazteko eta hornikuntzaren bermea eta
kalitatea hobetzeko. Tokian tokiko sorkuntza nahasketa orekatua izatea lortu nahi da; baterako sorkun-
tzaren hornikuntzak eta energia berriztagarriek leku asko izan beharko dute eta sorkuntza-parke termo-
elektriko aurreratu bat egon behar du, eraginkorragoa izango dena, energia berriagoak erabiliko dituena
eta ingurumen-inpaktu gutxiago sortuko duena.

Baterako sorkuntzak ingurumen-hobekuntzari egiten dion ekarpena

Baterako sorkuntza honetan datza: une berean energia elektrikoa eta energia termikoa (beroa) sortzea,
lehen mailako energia-iturri batetik abiatuta (erregaia). Teknologia honen bidez energia aurrezten da;
izan ere, bereizita eragin bera izatea lortzeko beharko litzatekeena baino erregai gutxiago erabiltzen da,
eta errendimendu energetikoa % 90ekoa izatera irits daiteke. Baterako sorkuntza energia termikoa eta
elektrikoa behar duten prozesu edo instalazioetan aplika daiteke, bai industriaren sektorean, bai erai-
kuntzaren sektorean.

Euskal Autonomia Erkidegoan, 2001ean, baterako sorkuntzako 340 MW zeuden instalaturik, 72 ins-
talaziotan. Gaur egun, baterako sorkuntzaren bidez, ekoizpen elektrikoaren eskaeraren % 10 ekoizten
da, 90eko hamarkadan izandako garapen garrantzitsuaren ondoren. 

33. grafikoa: : Euskal Autonomia Erkidegoko energia elektrikoaren hornikuntza.

Iturria: EVE.



Sorkuntza elektriko berriztagarriaren papera

Hornikuntza elektrikoan berriztagarrien ehunekoa handitzea da energiaren alorreko beste oinarrizko hel-
buru bat. Finkatutako helburuak lortzeko jarraibide nagusiak hauek dira: sorkuntzarako hondar-biomasa
erabil dadin sustatzea22, EAEko plan eolikoa gauzatzea eta panel fotovoltaikoak instala daitezen bultzatzea.
1982-2001 bitartean berriztagarrien bidezko ekoizpen elektrikoa pixkanaka gehituz joan bada ere, pixka-
naka eskari elektrikoa ere igo izanak mugatu egin du hornikuntzan izandako ehunekoa eta % 3tik behe-
rakoa izan da. Baliabide-motei dagokienez, hidroelektrikoa da sistemari ekarpen gehien egiten diona, baina
haize-energia ere nabarmentzen hasi da; etorkizunari begira, aukera ugari du energia-mota horrek. 

34. grafikoa: Baterako sorkuntzaren bidezko ekoizpen elektrikoaren bilakaera eta autohornikuntza elektrikoaren tasa,
Euskal Autonomia Erkidegoan.

Iturria: EVE.

22 Biomasa bidezko baterako sorkuntza baterako sorkuntzan bakarrik dago sartuta.
23 Energia berriztagarrien bidez elektrizitatea sortzeari buruzko Erkidegoko arteztarau batean (2001/77/EE Arteztaraua, Europako

Parlamentuarena eta Kontseiluarena, elektrizitatearen barne-merkatuan energia-iturri berriztagarriekin sortutako energia elektrikoa sustatzeari
buruzkoa), helburu adierazgarri bat hau da: 2010. urterako Europako Batasunean kontsumitutako elektrizitatearen % 22, energia-iturri
berriztagarrien bidez sortzea; hala ere, estatu bakoitzean haren helburuak dituzte. EB osatzen duten estatuen helburuak desberdinak dira
hasierako egoeraren eta ezaugarri geografikoen arabera, esate baterako: Luxenburgon % 5,7; Belgikan % 6 eta Austrian % 78.

35. grafikoa: Energia berriztagarrien bidez sortutako
energia elektrikoaren bilakaera eta autohornikuntza-

tasa23.Iturria: EVE.



Sorkuntza termoelektriko konbentzionala

Euskal Autonomia Erkidegoan, ziklo arrunteko ekoizpen termoelektrikoko bi zentral daude; guztira 1.130
MW-eko ahalmena dute eta hogeita hamar urte baino gehiago. Pasaiakoak inportazioko harrikatza era-
biltzen du erregai gisa, eta 90eko hamarkadaren erdialdera ingurumen-sistemak berritu egin zituzten, in-
paktuaren maila gutxitzeko. Santurtzikoak bai gas naturala bai AIB fuel-olioa erabil ditzake I eta II talde-
etan. Ziklo arruntaren teknologiak erregaian dagoen energiaren % 35 bakarrik bihur dezake energia elek-
triko, eta gainerako % 65a bero gisa galtzen da. Zentral horiek ahal dutena baino mantsoago ari dira la-
nean azken hogei urteotan, batez ere Santurtzikoa. Hala ere, espainiar estatuko energia elektrikoaren
eskaria igo egin dela eta eskaintzak mugatuak direla eta, 1999tik zentral horietako sorkuntza-maila igo-
tzen ari da.

37 grafikoa: Euskal Autonomia Erkidegoko zentral termiko konbentzionalen erabileraren bilakaera eta 
autohornikuntza-tasa.

Iturria: EVE.



Sorkuntza termoelektriko aurreratua

Euskal Autonomia Erkidegoko energia-politikaren jarraibideetako bat da energia sortzeko instalazio era-
ginkorragoak eta ingurumen-inpaktu txikiagokoak sustatzea, pixkanaka gehiago poluitzen duten ohiko
zentral termikoak (ikatza, fuela) ordezkatuz. Ziklo konbinatuko zentralek % 60 inguruko errendimen-
duarekin sortzen dute energia elektrikoa, eta erregai gisa gas naturala erabiltzen dute; horrela, atmosfe-
rara egindako emisioak asko murrizten dira.

2003 urtean, ziklo konbinatuko lehen instalazioa, 800 MW-ekoa, jarri nahi da martxan Bilboko Por-
tuan. 2005erako beste bi instalazio jarri nahi dira martxan; bi horien sortzeko ahalmena 1.200 MW-ekoa
izango da.

Bi instalazio horiek martxan jarriz gero, energia elektrikoaren inportazioa asko murriztuko litzateke.
Inportazio horiek estatuko merkatutik datoz, eta, merkatu horretan, modu marjinalean sortutako energia
elektrikoaren unitateak ikatza erabiltzen duten errendimendu txikiko zentral termoelektrikoetan sortzen
dira. Beraz, zentral-mota horiekiko eskaria eta horiei lotutako emisioak gutxitu egingo dira. Bestetik, Eus-
kal Autonomia Erkidegoan dauden bi zentral termoelektrikoetako sorkuntza ere murriztu egingo da epe
ertainera, eta horren eraginez hobetu egingo da sorkuntza elektrikoaren eraginkortasuna eta murriztu
emisio espezifikoak.

5.6. Energia garbiagoak Sustatzea

Errekuntzako gasen emisioak erabilitako erregaiaren araberakoak eta errekuntzako teknologiaren edo
gasen ondorengo tratamenduaren araberakoak dira. Karbono dioxidoaren eta sufre dioxidoaren emisioak
erregaiaren araberakoak dira, baina nitrogeno-oxidoen, karbono monoxidoaren eta konposatu organiko
lurrunkorren emisioak teknologiaren araberakoak dira. Partikulen emisioei bi alderdiek eragiten diete. 

■ Gas naturala. Gas naturalak abantaila argiak eskaintzen ditu ingurumenaren aldetik, atmosferarako
emisioei dagokienez eta beste erregai batzuekin alderatuta; izan ere, gasa erretzean ez da sufre dioxi-
dorik eta partikularik sortzen. Gasolioaren eta ikatzaren karbono dioxidoaren emisioak, gas naturala-
rekiko alderatuta, % 35 eta % 70 altuagoak dira energia-unitate bakoitzeko.

38. grafikoa: CO2-aren emisioa sorkuntza termoelektrikoko teknologietan.

Iturria: EVE.



Euskal Autonomia Erkidegoan gas naturala sartu zenetik, erregai horrek beste erregai fosil batzuei
lekua kendu die pixkanaka, banaketa-sarea zabaltzen joan den neurrian, eta 2001ean, % 28 ordez-
katu zuen. Etorkizunean gehiago ordezkatuko badu ere, petrolioaren deribatuen kontsumoarekiko ga-
tibu dagoen garraioaren sektoreak geldiarazi egiten du igoera. Ordezkatzea nahiko nabarmena izan
da industrian; sektore horretan, petrolioaren deribatuak kontsumoaren % 5 bakarrik dira.

Petrolioaren deribatuen kalitatea

1975etik, automozioko gasolioaren sufre-kantitatea % 94 murriztu da. Bestetik, berunik gabeko gasoli-
narena % 85 murriztu da, 1990an erregai hori atera zenetik. Datozen urteetan ere murrizten segituko
du, Europako arteztarauak betetzen doazen heinean. 2000. urtean, automozioko gasolioetan eta gasoli-
netan, hurrenez hurren, sufre-kantitatearen muga 350 g/kg eta 150 g/kg bazen ere, 2005etik muga hori
50 g/kg-koa izango da bi erregaietan. Berokuntzarako eta industriako gasolioen sufre-kantitatearen
mugak ere jaitsi egin dira, baina ez hainbeste (% 75, 1975 eta 2000 bitartean). 2008. urtean, muga hori
gaur egungoaren erdira jaitsiko da.

Erregaien kalitateari buruzko Europako Batasuneko arauekin berunaren emisioak murriztea ere lortu
da, berunik gabeko gasolinez ordezkatuta eta 97 IO gasolinaren osagarri gisa metal hori behin betiko
kenduta.

39. grafikoa: Gas naturala, gutxien poluitzen duen energia fosila, erabiltzearen bilakaera Euskal Autonomia Erkidegoan.

Iturria: EVE



5.7. Euskal Autonomia Erkidegoko Energia-programek Kyotoko
helburuei egindako Ingurumen-ekarpena

1990 eta 2001 bitartean, energia-kontsumoaren ondorioz, % 19 CO2 gehiago isuri da urtean, nahiz eta
energia-politikaren alorrean egindako jardueren ondorioz emisioetan asko aurreztu den.

Egiaz, 1982an lehen energia-programak martxan jarri zirenetik, atmosferara 70 Mt CO2 gutxiago
isuri da, eta, 2001ean, murrizketa-maila hori 6,6 Mt CO2-koa izan zen; horietatik 2/3 eraginkortasun
energetikoko politikari dagozkio. Kopuru hori urte horretako benetako emisioen % 34 da.

40. grafikoa: Erregaietako sufre-kantitatearen mugei buruzko araudiaren bilakaera.

Iturria: EVE; BOE eta EEAO oinarri hartuta egina.

41. grafikoa: Energiaren ondoriozko urteko CO2 emisioak, eta energia-politikaren ondorioz Euskal Autonomia
Erkidegoan aurreztutakoa (1990-2001).

Iturria: EVE.



CO2-en emisioen urteko murrizketan eragina dute energiaren alorrean instituzioen hiru jarduera-
-lerro estrategiko nagusiek. Ildo horien egoera 2001ean hauxe zen: 

• Epe luzera, aurrezte-politika eta eraginkortasun energetikoaren politika, gaur egun emisioen
murrizketen % 69 ekarri duena. Politika honen ingurumen-eragina nabarmenagoa izan da
80ko eta 90eko bigarren bosturtekoetan; izan ere, horietan energia asko aurreztu da.

• Tokian tokiko baliabide berriztagarrien ustiapen-politikak guztira murriztutako emisioen % 9
eragin du; azken urteotan alor honetan izandako aurrerapenak nabarmendu behar dira, eta
etorkizunean ere ekarpen ugari egitea aurreikusten da.

• Energia garbien politikak (petrolioaren deribatuen ordez gas naturala ordezkatzean oinarritua)
gaur egungo emisioak % 22 murriztea du helburu. 80ko hamarkadaren erdialdera eta azken
urteotan, ordezkatze-maila handia izan dela nabarmendu behar da, horrek izan duen inpaktu
positiboarengatik.

42. grafikoa: Emititu ez den CO2-aren bilakaera, oinarrizko energia-programa bakoitzeko (1982-2001).

Iturria: EVE.

43. grafikoa: CO2-aren emisio-
aurrezkia, energia-programaren

arabera, 2001ean
Iturria: EVE.


